
GODIYA

Godiyata har kullum ga Allah take, Masanin yau
da gobe, mai kowa mai komai, Gwani mai hikima
wanda yayi halitta tasa duka bibiyu, ya kuma halicci
mutum da Aljan don su bautata mishi.
Tsira da Aminci su tabbata ga cikamakin
Annabawa shugaban Manzanni, Annabin Rarshe
Muhammad (SAW) da Alayensa da Sahabbansa da
wadanda suka bi ma tafarkinsa na gaskiya har zuwa
ranar Alkiyama, amin.
Godiya mai yawa gare ku makaranta litattafaina,
na kusa da na nesa, Ubangiji ya saka da alheri ya
kuma kara karfafa zumuncin da ke tsakani, na gode.

SADAUKARWA
Sadaukarwar littafin ta Iyayena ce, Alhaji Chindo
Muhammad Sodangi da Hajiya Fatima Musa
Sodangi, Ubangiji ya saka muku da alheri ya kuma
Rara muku lafiya amin. 

TUKUICI
Tukuicin littafin naki ne:
KHADIJA CHINDO SODANGI (Mrs Nasiru Idris)

JINJINA
Jinjinar littafin taki ce Amarya ba kya laifi
(Maman Umar) Zuhuriyya Ibrahim (Mrs Lawal
Chindo Sodangi), Ubangiji ya raya Umar da imani.

FATAN ALHERI GARE KU
Fatima Abdulkadir Kazaure
Hafsat Iliyasu Unguwar Rimi
Khadija Usman Nasarawa
Nafisatu Ibrahim Muhammad
Fatima Ahmad Shehu Kaduna
Maryam Muhammad Gusau, Zamfara
Umaima Abubakar Umar
Maijidda Uba Magaji
Na gode, Ubangiji ya saka da alheri, amin.

KUNA RAINA
Hajiya Maryam (Mami) Dan Hassan
Hajiya Jamila Ibrahim Na Bature
Hajiya A'isha Balarabe (Jazan)
UbangiJ1 ya bar zumunci amin.

LITTATTAFAN SODANGI:
Uwar miji
Naga ta kaina
Rabon kwado...
Cikar alkawart
Wayyo duniya
Yi wa wani...
Abu naka...
Mata ma su duniya
Nufin Allah
Kifin na ganinka..
Daga Kin gaskiya...
Da kamar wuya...
Mai uwa..
 Duk daya...
Mata da kicin dinsu
Wacece ni? 
Wata fuskar...
Mijin ta ce
Garin banza...
Ga ni gare ka
Biyan bukatar rai
Shamaki
Hattara
Kyautata

Ayi dai mu gani..
Tabbataccen al'amari
 In kunne ya ji..
Halin rayuwa
Mai daki...

Littattafan ba sa nufin yi da wani ko
habaici ga kowa, sai dai an rubuta su ne
don fadakarwa da nishadantarwa, ana
neman afuwa ga duk wanda yaga wani abu
yayi kamar abinda ya shafe shi, ba da shi
ake ba dace ne kawai.

MAI DAKI...4

Sai da Babana ya dawo ne magana taso ta
lalace, don kuwa cewa yayi ba zai karbi
kayan Ahmad ba.
Shiru nayi a daki cikin wani yanayi, yayi ta
fada dalilin da yasa Umma ta bari aka sauke.
Itama dai bata ce komai ba, Yaya Auwalu
ya kira yace ya nemo mota a mayar da kayan
ba ya so. Ganin haka ne yasa Baba Ladi
diddingisawa ta same shi ta ce wai wannan
fadan da kake yi na meyene?
Na jin haushin yayi wa Mahaifiyarshi
biyayya ya saki Maijidda iye? Ina
tambayarka?"
Ya ce, "Subhanallahi Haj..." ta ce, "Kada
ka ce min komai, idan ba haka ba to menene?
Na ce me yayi maka?
Ai bai yi maka komai ba in baya ga hakan.
Haba! Wane irin abu ne haka, ka sa a mayar
mishi da kaya kayi abin kunya ka tonawa
kanka asiri ya gane abinda yayi ya bata maka
rai kai ka sani." Wai! Shiru Babana yayi ya
koma daki, ni kuma na dan ji dadi don kuwa
har a yau bana jin haushin Ahmad. Gagarumin

biki muka yi, cikin wadata don kuwa abinci
kala-kala aka yi, fate, shinkafa fara da miya,
dafa duka, alala, tuwon semo da shinkafa da
miyoyi daban-daban.
Ga kuma masa, kowa yana cin abinda yaga
dama ne.
Ta bangarena kuwa kwalliya nayi bana
wasa ba, don kuwa dinkunan da Ahmad ya
aiko min da su na saka, sun kuma amshi jikina
tsaf.
A gidan da Yaya Auwalu ya karba haya aka
saka Amarya wanda yake daf da namu.
An kuma watse biki lafiya, kowa ya tafi in
banda Baba Ladi wacce take zaune saboda
asibitin da zata fara zuwa, saboda ciwon kafa
da ke damunta.
Hakan yayi mun dadi ba kadan ba, don
kuwa katifata na dauko na dawo da ita dakin
Baba Ladi.
Wani lokaci sai mu kai karfe sha biyun dare
muna hira tana bani labarin mijinta da ya rasu.
Mahaifin Babana da irin gwagwarmayar da
ta sha da kishiyoyinta da a yanzu suka zame
mata 'yan uwa.

A duk sanda ta bani labarin su sai na ce oh,
amma dube ku Baba Ladi kamar ba ayi irin
wannan zaman ba.
Sai tayi murmushi ta ce, eh to wanda ya
hada ma ai ya raba tunda ina yake?
Bana shekaru ashirin kenan dukkanmu
kuma muna nan, ko wace ce zata fara bin shi a
cikinmu? Sanin gaibu sai lillahi.
Na ce, amma fa ni sai nake gani kamar gara
mun matsalar kishiya a kan ta uwar miji.
Baba Ladi ta waiwayo tana murmushi ta
kalle ni ta ce, saboda matsalar uwar miji ce da
ke ko?
Amma in ban da haka ai matsala bata wuce
kishiya ba. Sai dai idan kawaiba ka da
fitinanniya.
Ba zan yi musu da Baba Ladi ba da na gaya
mata cewa ita kishiya duk fitinarta ai ba za ta
saka mijinka a gaba ta ba shi umarnin sakinka
ya kuma sake ka din ba, kenan dai da
bambanci.
Kwanci tashi babu wuya sai dai kawai idan
Allah bai kaddara maka ganin gobe ba.

An wayi gari ne a yau na gama Iddah ta. A
karo na Rarshe kuma da nayi nufin fuskantar
gaskiya game da maganata da Ahmad ta kare.
A daren jiya kuma na kwana ne ina tunanin
abin da ya kamata nayi shi ne, komawata
Makaranta wanda nasan da wuyar gaske
Babana ya bar ni.
Umma dai ina ta yi mata maganar cikin
dabara nake 6ullo mata da kuma muhimmancin
karatun 'ya mace da kawayena irin su Sadiya
Tanimu.
Wacce a yanzu take aiki a babban asibiti, ta
gama karatunta na aikin jinya.
Umma ta ce, eh hakan yana da kyau amma
ai kuma naga bai kai darajar aure ba.
To gaskiya Umma ta fada, don kuwa ko ba
komai ai gani da Abulkhairi da ke can tare da
Babanshi.
Yanzu shekarunshi hudu ne har da watanni.
Idan da na haihu a gidan Ahmad da yanzu
abinda na haifa yayi wayo.
Tuna abinda ya faru da ni da cikina a
lokacin yasa zuciyata tayi mun wani iri.

Amma har yanzu Sadiya tana nan bata y
auren ba tukunna.
Ganin yadda Ummata ki maganar
makarantata yasa jikina yayi sanyi da yawa.
Anya Babana zai yarda kuwa? A wancan
karon ma ga yadda muka yi da Babana to
ballantana kuma yanzu. To amma duk da haka
Makarantar ita ce mafita a gare ni, tunda dai
karatu ba ya hana aure.
Sai dai ta ya ya zan bullo mishi?
Muna zaune da Baba Ladi a tsakar gida
hantsi muke sha, yayinda nake shafe mata
kafarta da wani mai da aka bata a asibiti.
Muna kuma 'yar hirar mu mai dadi. Umma
ce a kicin, kokarin damawa Baba Ladi kunun
tsamiya take yi.
Saboda wai bakinta da baya mata dandano.
Wayata tayi kara, na dauka.
Ahmad ne sai dai jikina a sanyaye na dauka
na shiga daki don kada Umma taji ta gane da
shi nake magana.
Bata hana ni magana da shi ba sai da kuma
a yanzu da na gama Iddah menene alakata da
shi?

Wannan ita ce tambayar. Har ta gama
kararta ina rike da ita a hannuna ban dauka ba.
Ta sake fara wani sabon rurin kamar kada
na dauka amma kuma sai na kasa.
Sallama na fara yi mishi tare da gaishe shi,
sannan muka yi shiru kamar dai ba kudi ne ke
tafiya ba. Shirun ne yayi yawa na ce ya
kasuwa?
Ya ce, Lafiya Hauwa'u, na kira ki ne naji
lafiyarki." Na ce, To na gode.
Na ajiye wayar ina jin haushin abinda yasa
na dauka.
Shiryawa nayi da daddare na nufi gidan
Yaya Auwalu, don nayi mishi magana kan
Makarantata. 
Don nasan idan ya nunawa Babanmu yana
da ra'ayi a kan karatuna babu mamaki nayi
nasara ya sassauto.
Matarshi na samu Samahatu tana ta hidimna
dashi tana kokarin hada mishi abincin dare.
Sha'awarsu ta kama ni.
Yaya Auwalu yayi sa'ar mata nitsattsiyar
yarinya, ga kunya da kirki. Cikin girmamawa
ta gaishe ni ta juya tana hado wani abincin.

Kasancewar kicin din ta falo yasa Yaya
Auwalu ya ce idan Hauwa'u za ki hadowa
abinci bar shi zamu ci a nan.
Ta ce, To don haka ta miko min cokali na
saka a plate din Yaya Auwalu muna ci tare.
Sai da muka gama cin abinci sannan na ce
Yaya wurinka nazo. Dukkan nutsuwarshi ya
tattaro ya zuba mun ido ya ce lafiya dai ko?
Na ce, Lafiya kalau, ya ceTo
Alhamdulillahi muje waje. Na ce, A'a zamu
iya yin magana a nan babu komai ai.
Duk da haka sai da Samahatu ta shiga daki
har da ce matan da nayi tayi zamanta kawai.
Na dan yi mishi 'yan bayanan da zan yi
mishi kan bukatata ta komawa Makaranta, da
kuma muhimmancin hakan a wurina idan an
bar ni.
Karshe nayi mishi bayani mai gamsarwa
kan hakan ba zai hana ni aure ba idan damar
hakan ya samu.
Ya dan yi shiru ya ce, "To ai matsalar a
wajen Baba ne da kyar zai yarda don ba ma zai
kalli abin ta wannan bangaren ba.

12
Kuma ni nasan yana da gaskiya don kuwa
karatu tuntuni ba a yishi ba sai yanzu ne za a
tsiri yi Hauwa'u zai yiwu?
Na ce zai yiwu Yaya, ai komai sa kai ne
1dan mutum yayi niyyar yi. Ya ce, To haka ne.
Muka fito da Yaya Auwalu yana rakoni
gida muna 'yar hirarmu.
Kwata-kwata ban kula na ganshi ba,
Abdussamad ne. sai da naji suna gaisawa
Yaya Auwalu.
Na daga kai na hango shi tsaye kofar
gidansu, hannayenshi zube cikin aljihun
wandonshi.
Duk da dare ne bai hana ni gane cikar da
yayi ba. Ban ce mishi komai ba gida kawai na
shige ina tuna rabona da ganin Abdussamad
tun kafin aurena da Alhaji Ahmad.
Kwanaki biyu ne bayan nan ya shigo
dakinmu ya same mu muna hira da Baba Ladi,
ya zauna.
Mun jima muna hirar dashi sai da ya fara
shirin tafiya ya ce, to ke idan aka ce an bar ki
ki koma makarantar daga ina za ki faro?

Cikin sauri na kalle shi na ce, Yaya Baban
ya bari ne? ya ce, eh ya yarda amma kin san ba
ki da takardar Secondary school ko?
Na ce, eh. Ai niyyata na koma daga inda da
ma na tsaya, wato SS 2. Ya dan yi shiru ya ce,
To amma me yasa ba za ki yi ertra moral
classes ba sai ayi miki register ki rubuta
(WAEC) da (NEC0).
Yayi min register gaba daya har da kuma
reciept na biyan extra moral classes.
Na tsaya bayanin murnar da nayi ma batawa
ne kawai. Haka nan shi kanshi Yaya Auwalu
yayi ne don naji dadi.
Tunda ba wani kudi ne da shi ba, dawainiya
tayi mishi yawa, a yanzu mafi akasarin hidimar
gidanmu a kanshi take, ga kuma na gidanshi.
Ban san dalili ba sai kawai naji tamfar an
yaye min dukkanin matsalata. Ban wani bata
lokaci ba a washegarin ranar ne kawai na fara
zuwa daukar karatuna don fara shirin zana
jarrabawar shaidar gama Secondary school.
Kwanaki kadan da fara zuwana karatu na
dawo da yamma ina shan furar da na samu
Baba Ladi ta ajiyc mun.

Sai kawai ga dan aika wai ana sallama da ni
a waje. Mamaki ya matukar kama ni.
A sanina dai ban taba kula wani ba tun
gama Iddah ta, na ce ma dan aiken waye ne?
Baba Ladi ta ce, mu ki ke tambaya ko shi da
aka aiko? Yarinya tayi aure ta zauna a dakinta
wani sanabe wai zata yi karatun da da can ba a
yi ba.
Nayi lullubi na fito na bar Baba Ladi tanata
sababinta.
Hango wata dalleliyar mota nayi sai kashe
ido take yi, sai dai tun. daga nesa mamaki ya
kama ni, Ishak ne.
Na kama baki ina mamaki tare da murmushi
a raina dai ina cewa to wane irin kudi wannan
mutumin ya samu haka?
Na karasa inda yake na ce, To ya ba ka
karaso ba ku gaisa da su Umma. Ya dan yi
murmushi ya ce, Hajiya Hauwa'u kenan ai sai
na samu fuska a wurinki tukunna kada nayi
karanbani.
Komawa nayi na sanar da Umma zuwan
Ishak, na jawo tabarma nayi mishi shimfida
tare da ajiye mishi ruwa.

Suka gaisa da Baba Ladi da Umma, sannan
ya koma motarshi ya zauna.
Nima can na sake binshi. Na tambaye shi
Yaya da yaran duka, Ya ce suna nan kalau.
Satin can ma ina Kaduna tare da su na ma
sanar da su cewa zan zo, Yaya ta ce na gaishe
ki sosai.
Na dan yi murmushi don kuwa raina yana
Son Yaya. Ya dan kalle ni ya ce, Jininku ya
hadu da na Yaya.
Na ce, To ya harkoki da iyali?
Ya ce, "To harkoki kam mun gode Allah,
amma iyali kam ai kema kin dai tambaya ne
kawai don jin baki?
Ban ja zancen ba a nan na bar shi don ba
doguwar magana nake nema ba.
Bai wani jima ba ya sa hannu a aljihun mota
ya dauko kudi masu auki ya miko min.
Na kalli kudin na kalle shi na dan girgiza
kai na ce a'a na gode.
Ya zuba min ido yana kallona ya ce ba za ki
kar6a ba saboda me?
Na ce, saboda ba ni da buRatar su. Take
yanayinshi ya canza alamar ranshi ya sosu, ya

Ce to amma ai ko ba ki da bukata da sai ki
karba don na gane ina da mutunci a wurinki.
Ba na ba ki ki ki karba ba, tunda nima ban
ce kina da bukatar su ba, kyauta ce nayi niyya.
Nasa hannu na karba tare da cewa, Na gode.
A tsakar gida na samu Umma da Baba Ladi
suna 'yar hirarsu da alama kuma kan zuwan da
Ishak yayi ne.
Baba Ladi ta ce, To ina tabbatar muku dai
wannan mutumi idan ko me yazo yake nema ta
tattara a kuma daura mata aure da shi ta koma
ta rike danta.
Tunda ma da alama a gidanshi nata arzikin
yake, ba gashi shi wannan da ta aura ba 'yan
rabuwarsu bata haihu ba.
Sannan shi mutumin da yayi saki ya dawo
yake neman a komai ai alama ne na zai gyara
kuskurenshi na baya.
Ina jinsu ban ce musu komai ba haka nan
ban ma nuna musu kudin ba, don kuwa nasan
halin Umma.
Da daddare bayan mun idar da sallar Isha'i,
hira muke yi da Baba Ladi ta kara sako mun
zancen Ishak da zuwan da yayi.

Na ce, kai Baba Ladi kenan, kuma kawai
daga mutum yazo ba ki san abinda ya kawo shi
ba sai ki ce a bishi a sasanta.
Saboda zamana ya ishe ki ba kya son ganina
ko ya ya? Ta ce, a'a ba fa haka nake nufi ba,
zato nake ko maganar komawarki ce ta kawo
shi?
Na ce, To ba haka ba ne, ranar da yazo a
kan maganar ko-men zan kawo shi wurinki.
Ni kaina nasan zamana a gida baya yiwa
mahaifana dadi, to amma lalura idan ta samuu
mutum hakuri yake yi da ita, ya jira lokacin da
Ubangiji zai warware mishi ita.
Wannan yana daga cikin dalilin da yasa na
dukufa wajen ganin na dage na samu nasara a
kan karatuna.
Kyakkyawan shiga nake yi ta mutunci a duk
lokacin da zan tafi Makaranta.
Dogon hijabi nake sakawa, haka nan ko a
Makaranta bana shiga harkar kowa.
Karatuna kuma nake yi bil hakki da
gaskiya. Yau ma fitowa nayi zan tafi
Makaranta cikin kyakkyawan shiga.

Har na hauro saman layinmu, daga kan da
zan yi sai muka hada ido da Abdussamad da ke
tsaye kofar shagon askin unguwar.
Shima ni yake kallo, ban tsaya ko tunanin
gaishe shi ba wucewa ta kawai nayi. Sai dai a
raina tunani nake yi abinda ya dawo da shi
cikin ranakun aiki.
Tunda a sanin da nayi yana zaune ne a
Abuja inda yake aiki a Ma'aikatar Sufuri.
Tun a wancan karon da yaro yayi mun
rashin mutunci ya fita mun a ka, don haka a
yanzu ma babu ruwana da sh1.
Sati guda cif da zuwan Ishak, sai kawai
gashi ya dawo abinda a take ya fassara min
abinda yake nufi.
Ko da dai bai budi baki ya furta ba. Nima
kuma ban ce mishi komai ba, baya ga fitan da
nayi ya gama maganganunshi ya sauke min
kayan masarufi iri-iri.
Na shiga gida bayan tafiyar shi. Tun daga
shigana jikina yayi sanyi saboda yanayin 
kallon da Umma take yi mun.
Daga nesa kadan na nemi wuri na zauna,
amma na kasa sukuni. 

Bata ce min komai ba, aikace-aikacenta take
tayi. Bayan ta gama ta shiga daki ne naji ta kira
ni.
Har a lokacin fuskarta bata washe ba. Ta
zuba min ido a durkushen da nake ta ce "Za ki
koma gidan shi ne?
Tambayar tayi mun wani iri, cikin sauri na
dago kaina na kalli Umma da itama ni take
kallo. 
Idan za ki koma gidan shi ne ki fada saboda
na sanar da Babanku tun kafin ki karasa zubar
ma mutane da mutunci.
Cikin sauri na ce, "Umma kiyi hakuri ba
izinina yake nema yake zuwa ba, ganinshi
kawai nake yi.
Ganin shi kawai ki ke yi shi mahaukaci ne?
kina nufin idan da bai ga fuska a wurinki ba za
ki ganshi?
Tunda ki ke abubuwan da ki ke yi a gidan
nan ban taba ce miki komai ba, amma ki kwan
da sanin cewa a wannan karon kada ki sake
fitowa ki dawo gidannan ki zauna.
Hakan yana nufin sabon aure ne ko kuwa
ko-me don abin ya ishe ni haka, sannan na baki

kwanaki kadan mutumin nan ya daina zuwa
gidan nan ko kuma na shaidawa Babanku don
ya sani."
Dawowa daki nayi na zauna ina sakar zuci.
Ni kaina.nasan komawata gidan Ishak ba mai
yiwuwa ba ne, 1dan ba dole ya zama mun ba.
Haka an a yanzu da na samu aka lallaba
Babana ya hakura ya bar ni na komna
Makaranta wani abu yazo yayi sanadin da
damar ta subuce min ba zan so ba.
Hakan kuwa yana nufin da Babana ya ji
labarin zuwan Ishak, to zai dauki mataki, ne
kawai a kai.
Ilai ko ba a cika sati guda ba wannan karon
sai gashi ya dawo, abinda ya tabbatar mun da
maganar Umma da tace fuskata ya gani.
Na shiga dakin Umma tana kara gyaran
gadonta na ce, "Umma Ishak ne yazo.
Ta ce, To menene kuma nawa a ciki? Na ce,
eh dama na zo ne na gaya miki."
Ba ta ce mun komai ba, na juyo na kamo
hanyar fita waje. Yana hango ni ya saki
mumushi.

Al'amarin Ishak har mamaki yake bani,
idan na tuna irin zaman da muka yi da shia
matsayin mata da miji.
Uhum, wasu mazan ma dai sai a bar su,
basa taba sanin darajar matarsu a lokacin da
take zaune a gidansu har suyi tunanin ya
kamata su mutuntata don ta ji dadi.
Har sai ta subuce musu kuma sai su zo suna
ta faman kame-kame. Muna gama gaisawa na
ce mishi amma dai ya kamata ka san wannan
zuwan da ka ke yi ba shi da ka'ida.
Don kuwa idan har Babana ya ji labari ka
san ba zai ji dadi ba."
Ya dan yi murmushi har sautin murmushin
nashi ya bayyana, ya ce, "Eh ai babu wata
matsala, don kuwa Kawu ne zai zo jibi a kan
maganar saboda a yi komai nan ba da dadewa
ba.
Ba karamin bugun zuciyata maganar Ishak
tayi ba. Na dago kaina cikin mamaki da niyyar
nayi mishi magana.
Sai kawai yaci gaba.

"Kada ki samu damuwar komai, don kuwa
na dauka wannan auren da ki ka yi wata gada
ce ta halal ta mun ke don ki sake zama matata.
Ina so ki san har a yanzu ina sonki, na
rantse miki kuma na kasa yin wani auren ne
saboda kullum addu'ata bata wuce na ki dawo
gidana mu ci gaba da zamanmu ba cikin jin
dadi da kwanciyar hankali. 
Kuma kema nasan kina sona, natsala ce dai
muka samu tare kuma da kaddara da
tsautsayi."
Takaicin Ishak ya kama ni, naji kamar na
shake shi na gana mishi azaba ko na samu na
huce,
Tun da ya fara magana shi nake kallo har
yayi shiru sannan nace ba addu'arka ce ta
karbu aurena da Ahmad ya mutu ba.
Don kuwa ba sakina yayi bisa son rai da
wulakanci ba, irin yadda kayi mun.
Sannan ban taba sanin cewa tunaninka zai
baka ni din zan kashe aure don na dawo
gidanka ba.

Ina so ka san babu tsautsayin da zai sani yin
hakan a yanzu. Nayi wani auren naji yadda ake
ji.
Na shaki iskar 'yanci da mutunci. Mijina ya
kula dani ya bani lokacinsa bai taba fita ya bar
ni ya dawo mun da tsakiyar dare ba.
Wani abu bai taba hada ni da shi ya zage ni
ya zagi talaucin iyayena ba. Ban taba yi mishi
wani kuskure ya wulakantani ya gana min
azabar duka irin yadda ka rinka yi mun a
gidanka ba.
Amma kai fa duk wadannan abubuwan a
gidanka suka same ni. Kana ganin kenan zan
sake dawowa gidanka da har ka ke karambanin
turo magabatanka gidanmu?
Jikinshi a sanyaye ya ce, "Haba Hauwa'u,
ina ce duk wadannan abubuwan sun faru ne
bisa kuskure kuma sun riga sun wuce.
Na ce, "Eh na sani sun riga sun wuce, amma
wucewar ba yana nufin zan sake tsoma kaina
cikin fitina ba ne.
Kayi hakuri amma ni har na fara shirye
shiryen komawa Makaranta."

Ya ce, "To amma Hauwa'u ai nayi miki
alkawura da yawa a baya da nake burin ganin
na cika miki su a ciki har da komawarki
Makaranta. 
Na kuma yarda da kura-kuraina, na kuma
yarda zan gyara.
Na ce, Eh babu damuwa idan ka gyara nan
gaba, amma ni kam kayi hakuri.
Kaje kayi aurenka don kaima ka saukakewa
kanka damuwa."
Ishak bai yarda da abinda na gaya mishi ba,
don kuwa sai da ya turo magabatanshi.
Ba karamin godiya nayi wa Allah ba da ya
taimake ni na yiwa Umma bayanin komai a
ranar da Ishak din yazo.
Babana kuma ya gaya mishi shi a yanzu ba
zai tursasa mun auren kowa ba.
Idan mun sasanta a tsakaninmu to shi kenan
shi ba shi da matsala duk wanda aka yi.
Ban kara tsayawa sauraron Ishak ba idan
yazo, yazo har ya gaji. Kullum kuma yazo ya
aiko a kira ni hakuri nake ba shi na ce mishi ba
zan samu fita ba.

To ya dan kwana biyu yanzu bai zo ba.
Wani lokaci sai na ce ina ma da Ahmad ne ya
dawo?
Zan iya hakura na juya mishi baya haka
kuwa duk da matsalar mahaifiyarshi da
ya' yanshi? Zuciyata har yanzu shi take so.
Dan saukin abin ma shi ne, na hakura abin
kuma ya rage damuna.
Na kara fuskantar al'amuran karatuna
gadan-gadan har muka fara zana jarrabawa ban
fuskanci wani tsanani mai yawa ba.
Sakamako ya fito nayi nasara sosai, don a
yawan shekarun da nayi bana karatu ban yi
zaton zan samu result mai kyau haka ba.
WAEC na samu credit biyar, sai NECO na
samu shidda kuma a darussa masu
muhimmanci.
Kasancewar na ubuta har da JAMB sai
abin yazo mun kusan lokaci daya, don kuwa
JAMB din ma babu laifi an bani (Education
English).
Ranar murna a wajen Babana ba a cewa
komai, to ballantana kuma Yaya Auwalu.

Yana fama da asibitin matarshi saboda
laulayin da take yi, amma ba ya gajiya da tawa
dawainiyar.
Kullum kuma muka dan zauna zai gaya
mun ban da yawan yin kawaye saboda yadda
ake maganar 'yanmatan Jami'a.
Watanni uku ne kawai bayan nan sai gashi
har mun yi registration mun fara halattar aj
don daukar darasi.
Da iyakacin karfina na dage nake karatuna
saboda a yanzu shi ne abinda na tasa a gaba
don ganin bukatata ta biya.
A cikin sati guda da fara zuwana kuwa
tsakanina da kowa a ajin to gaisuwa ce ta
mutunci. 
Ban ma ba da fuska ba saboda irin suturun
da nake amfani da su na mutunci wanda yasa
ake zaton ina da aure.
Na yarda da gargadin da Yaya Auwalu yayi
min, don kuwa a yan kwanakin fara zuwa
Makaranta da nayi naga yadda wasu 'yanmatan
suke ballagazar da kawunansu.
Wai su ga hadaddu wayayyu, kaga budurwa
takai ta kawo amma tana yawo da 'yar

fingilalliyar riga da matsattsen siket har ana
ganin shatan pant dinta.
Sannan babu gyale na mutunci ko hijabi,
kuma wai yar Musulma abin abin bakin ciki.
Yaya Auwalu dogayen hijabaí ya dunka
mun masu kyau har guda shida kala daban-
daban, ya ce gudunmawarshi kenan.
Ganin irin abinda ake yi na holewa ga
wadansu ni kuwa ban yi wannan wayewar ba
kuma bana fata sai akwai nake wucewa library
idan an yi break ko kuma na shiga cafë idan ina
da assignment din da zan yi.
A gida kuwa har Umma sai ta kara tattalina.
A duk sanda na dawo zan zo na samu abincina
kammale cikin food flask da dan abin sha.
Haka ma Baba Ladi duk da sanin da tayi
ana ajiye mun abinci itama duk abinda taci sai
ta ajiye mun nawa.
A yanzu bani da matsalar komai tafiyar da
al'amurana kuma nake yi cikin jin dadi, duk
wani nauyi ya sauka a Zuciyata.
Ban taba tuna Abulkhairi naji fargaba ko
rashin dadi ba don nasan yana hannu mai kyau.

Yaya mutuniyar kirki ce da ta san girma da
mutuncin kowa, da ace haka kaninta yake, to
da al'amarinshi yayi dadi.
Ina zaune na tasa abincin da aka aiko mun
daga gidan Yaya Auwalu a gaba zan fara ci.
Itama Samahatu kullum sai ta zubo min
abinci na daban duk da na gida da take aikowa
a babban food flask wanda wani lokaci ko
abincin dare ba ma yi saboda yawanshi.
Sannan ga laulayin ciki da ya tasata a gaba,
hakan ne yasa idan na dawo na samu nata shi
nake ci.
Idan kuma naci shi to shi kenan na koshi
saboda ni dama ba mai cin abinci ba ce.
Baba Ladi ta leka gefen gadonta ta jawo
kwano lafiyayyen kwadon zogale ne a ciki, ta
miko mun.
Na dan yi murmushi saboda nasan duk tana
yi ne don ta birge ni, ta nuna mun tana sona.
Hakan kuma kan sa naji dadi a raina.
Na ce, Baba Ladi Babanmu yana kawo miki
zogale ne saboda matsalarki.
Likita ne ya ce ki rinka cin zogale sosai
saboda yana magani, amma idan aka kawo

miki maimakon ki zauna ki ci ya ishe ki sai ki
raba biyu ki ajiye mun rabi, ni din da lafiyata
kalau.
Ta ce, eh nasan lafiyarki kalau ci ki kara
lafiyar 'yar nan ai ni tausayinki nake ji ke da ki
ka saba cin dadi a gidan mazan da ki ka aura.
Ke dai ina miki addu'a Allah ya kawo miki
wanda za ki huta fiye da su. Nayi dariya na ce
"Haba Baba Ladi, ai wannan addu'ar taki bata
yi ba.
Cewa za ki yi Allah ya kawo mun wanda
zan zauna lafiya a gidan shi zama na din-din-
din wanda zai yi hakuri da halayyata da
dabi' una masu kyau da marasa kyau.
Ni a ganina wannan shi ne mafi alkairi a
gare ni.
Na mike gidan Yaya Auwalu na nufa don
duba matarshi. Ina rike da kwanon da Umma
ta bani na kunun tsamiya da ta dama mata
saboda ganewan da tayi bata cin abinci ya
zauna mata.
Nayi sallama a bakin kofar na shiga. A
kwance na sameta shame-shamc a kasa.

Cikin sauri ta gyara zama tana daura
dankwalinta, na ajiye mata kunun ina gaya
mata sakon Umma tana dan murmushi cikin jin
nauyi.
Ban saurare ta ba kicin dinta na shiga na
dauko kofi na tsiyaya mata na mika mata ta
kar6a.
A raina ina tunanin mu'amalla mai sauki
irin wacce ke tsakanin matar Yaya Auwalu da
sirikarta Umma.
Ban jima a gidan ba na fito bayan na gaya
mata zan zo gobe nayi mata kitso, saboda kanta
dake tsefe.
Ina tafe ina tunanin rayuwar da nayi a
gidan Ahmad da mahaifiyarshi, da kuma shi
kanshi.
Da mahaifiyarshi dai kowa ya sani babu
sauki amma da shi wata irin rayuwa da
kowacce mata zata yi mafarkin samu.
Yanzu kuma ko ina zan fada sai Allah, don
kuwa a yanzu ko kwanakin baya da ya kira ni
gaisuwa kawai muka yi ya dan tambaye ni
abubuwa.

31
Saboda jin labarin komawata Makaranta da
yay1, da alama shima ya hakura. Kirana kawai
yake yi saboda mutunci.
Nasiba ita ce kadai yarinyar da nake
mu'amalla da ita a makaranta.
Jininmu ya hadu ne ba don halinmu yazo
daya ba. Nasiba 'yar gaye ce sosai
Irin yan gayun nan da basa kunyar
gayensu. Wadanda yafa gyale ko saka hijabi
bai dame su ba, yar gata ce sosai daga irin
Suturun da take sakawa na fahimci hakan.
Duk da irin bambancin da ke tsakaninmu
muna iin dadin mu'amallar mu don kuwa tana
da matukar kamun kai ba kadan ba.
Mu'amalla ta da ita ya sanya ni na kara jin
dadin karatuna, don kuwa komai tare muke yin
shi.
Amma har da irin sabon da muka yi da juna
ban san komai game da ita ba, kamar yadda ita
ma bata san komai game da ni ba.
Ta dai tambaye ni yarana na ce daya, don
haka ita kallon matar aure take yi mun.

Karatu sosai muke yi ba tare da wani wasa
ko kuma yaudarar kai ba, har aka zo rubuta
Jarrabawa.
Bayan yan gwaje-gwajen da aka yi mana
wanda tun daga nan muka fara ganin irin
kokarin mu da kuma ta inda zamu yi gyara.
A komnai kusan muna tafe ne da Nasiba sai
dai a wasu darussan ta fini haka nima a wasu
na fita.
A duk inda dayanmu kuma yafi daya, to a
nan zai rinka koyar da dan uwanshi.
Hakan yayi matukar taimakon mu ba kadan
ba.
Ranar da zamu fara jarrabawa kuwa har
Babana sai da na gayawa, ya taya ni da addu'a
ya kuma jaddada mun a kullum shi din cikin yi
mun addu'a yake.
Zai kuma kara a kan ta da. Na ce to na gode
Baba. Cikin sauki muka yi jarrabawarmu muka
gama ba tare da mun fuskanci wani tsanani ba.
An kuma ce wai Juma'a mai kyau daga
Laraba ake ganeta.

Muna rike da hannun juna ranar da muka yi
hutu zamu rabu, Nasiba ta ce amma dai kin san
ba ki da kirki ko?
Cikin murmushi na ce,"Na sani mana
Nasiba."
Ta yamutsa fuska tana kallona, ta ce
"Amsar da za ki ba ni kenan don wulakanci?
Na ce, "To ai kin ga ke ce ki ka fada kin ga
kuma na san ba za ki yi mun karya ba.
Ta ce, "To tunda muke da ke ba ki taba
tunanin ya kamata ki tambaye ni ta inda
gidanmu yake ba, ballantana in saka ran wata
rana zan ganki.
Kullum haduwar Makaranta rabuwar
Makaranta. Ni kuwa a yanzu din nan da nake
ko da ban taba zuwa gidanku ba har kalan
fentin shi na sani. Don kuwa komai yana cikin
zuciyata."
Nan take naji kunyar Nasiba ta kama ni, don
kuwa nasan gaskiyarta kawai ta fada.
Na saka hannu a cikin jakata na dauko biro
da 'yar takarda na ce "Kiyi hakuri Nasiba nayi
kuskure, amma rubuta mun a nan."

34
Ta watso mun wata zabgegiyar harara
sannan tayi tafiyarta ta bar ni a tsaye a wurin.
Sai da nayi wanka naci abinci na wartsake
gajiyata sannan na dauko wayata na rubutawa
Nasiba don gajeren text message. 
Kiyi hakuri kawata ban kyauta ba, amma ki
saurare ni zan ba ki surprise.
Miss you so much.
Ranar da aka wayi gari satinmu biyu da
hutu ranar Samahatu ta haifo santalelen yaro.
Ina rike da yaron a hannuna bayan an
sallamo su daga asibiti sun dawo gida bakina
ya ki ufuwa saboda murna.
Shi kuwa Yaya Auwalu sai kaiwa da
kawowa yake yi. Iyayen Samahatu sun so su
dauketa ba a yardan musu ba.
Don haka kullum Inna Hadiza ce mai zuwa.
tayi mata wanka ta yi wa jariri.
Kwanaki uku da yin haihuwar sai ga
Nasiba. Duk da na sanar da ita maganar
haihuwan ban yi zaton zata zo ba.
Rungume juna muka yi cikin murna. Wurin
Umma na fara kaita suka gaisa, na kaita wurin

Baba Ladi, sannan na shigar da ita asalin
dakina.
Na ajiye mata abubuwan ci da na sha muna
yar hira tana ta dan kalle-kallenta sannan ta
kalle ni cikin mamaki.
"Yanzun nan Hauwa'u dama ba ki da aure
amma ba ki taba gaya mun ba? Gaskiya ke ba
mutuniyar kirki ba ce."
Na ce, "To kiyi hakuri a yadda dama naso
ki gane kenan. Tayi tsaki ta dauki kunun
ayarta ta fara sha.
Muna 'yar hirarmu tana ciye-ciyenta na
abubuwan da na ajiye mata. Ta ce, "Amma
gaskiya kina da zurfin ciki, koda yake ba zan
ga laifinki ba.
Don kuwa mutanen yanzu ba abin yarda ba
ne, balle kaje kana bude musu sirrinka.
Bayani na yi wa Nasiba na komai game da
ni, zamana a gidan Ishak da kuma Ahmad da
yadda aka yi auren ya mutu.
Tayi shiru jimawa kadan ta ce "Gaskiya
maganin matsalar kenan komawan da ki ka yi
makaranta. Sai ayi ta addu'ar samun salihin
miji a gaba da za ki yi zamanki lafiya da shi."

Na ce,"Addu'ata kenan nima."
Zukekiyar riga mai kyau da sabulai hadi da
turmin atamfa 'yar Ingila Nasiba ta bai wa
Samahatu da na kaita ta yi mata barka.
Umma ma tsaraba tayi mata sosai, dangin
kuka, kubewa busassa, daddawa da su citta.
Sannan ta kulle mata yajin daddawan
maijego duka ta ce, ta kai wa mahaifiyarta ta
kuma yi murna sosai.
Babu wanda bai yaba da nutsuwar Nasiba
ba a gidanmu. Munyi shagalin suna sosai da
sosai, yaro ya ci suna Abdurrahman saboda
darajar sunan. Hutunmu ya kare cikin
kankanin lokaci saboda dadin shi da múka ji.
Shiri sosai na sake yi don himmar fuskantar
zangon karatu na biyu, wato second semester a
makaranta.
Duk wani abu da nasan zai taimake ni,
kuma a tanade shi. Sammako nayi saboda
dokin da nake yi na tafi makaranta, duk da
sanin da nayi cewa a yau din rana ce da aka
bude mafi akasarin dalibai ba su zo ba.
Haka nan Malaman ma wasu ba a satin suke
fara shiga aji ba Kan gurin da na saba zama ni

da Nasiba naje na karkabe mana na zauna tare
da jawo wani littafi na turanci don ya dan debe
min kewa suna (Jane Eyre) ina karantawa.
Lokaci ya tafi ba kadan ba jifa-jifa kuma ina
dagowa don amsa gaisuwar abokan karatuna
da suke ta shigowa ajin.
Na kalli agogon da ke daure a hannuna don
ganin lokaci saboda ganewan da nayi lokaci ya
tafi.
Karfe takwas ne har da rabi amma Nasiba
bata zo ba. Na dauko wayata kenan da nufin na
kirata sai ga Mallam ya shigo.
Mallam Zakariyya shi ne Malamin da yake
daukanmu GNS wacce madda ce da ta zama
wajibi akan kowanne dalibi na makarantar.
Koda kuwa me ka ke karantawa sanin halin shi
da nayi ne yasa na mayar da wayar na ajiye. Ya
isa gaban allo yana rike da marker a hannunshi
ya rubuta test a jikin allon.
Gabana yayi mummunan faduwa na juya
don kallon sauran 'yan tsirarun ajin suma sai
zazzare idanu suke yi alamar bani kadai ba ce a
cikin rudani.

Sai dai babu wanda ya tanka. Ya rubuta
tambayoyin shi yaja gefe yana nade da
hannayenshi a kirji yayin da yake binmu da
kallo.
Na yago takarda na rubuta suna, course
(madda), department da kuma matriculation
no, nayi gaggawan rubuta abinda na sani daidai
gwargwado.
Sannan na jawo wata takardar duk da
faduwar gaban da nake yi baisa na fasa abinda
nayi niyya ba.
Nasiba na rubutama duk kuwa da sanin
halin shi da nayi. Muna gamawa ya karba
sannan yayi mana dan karatun da zai yi mana
ya fita.
Ban ko tsaya jiran wani darasin ba, fitowa
nayi daga makaranta na wuce gidan su Nasiba.
Babban gida ne sosai irin na masu kudin da,
sai dai gini ne na bulo amma sashe-sashe.
A yadda Nasiba kuma ta gaya mun to a
gidan nasu kaf dinshi ita ce 'yar autansu.
Matan Babanta hudu ne don haka Yayu ne
da ita maza da mata masu yawan gaske.

Wani yaro ne ya shigar dani har dakin
Nasiba kamar yadda nayi zato kuwa bata jin
dadi ne.
Bata yi zaton ganina ba sai dai taji jiki don
gaba daya ta zube. Ta kokarta ta wartsake har
ta karya saboda lokacin da naje bata ko karya
ba.
Tayi wanka sannan ta kai ni wurin
mahaifiyarta. Maman Nasiba Hajiya Tani
dattijuwa ce sosai, don kuwa zata kai shekaru
sittin da biyar zuwa saba'in amma kuma das da
ita.
Da karfinta babu wani alamar da zai nuna
cewa shekaru sun hau mata ka.
Na durkusa ina gaisheta tana amsawa cikin
fara'arta. Yayinda Nasiba take gabatar mata da
ni. Ta tambaye ni karatu da iyayena na bata
amsar komai lafiya.
Ban wani zauna ba na mike da nufin tafiya,
Hajiyar Nasiba tayi mun alheri sosai, na fito
bayan na jaddadawa Nasiba lallai tayi kokarin
zuwa makaranta gobe saboda tsoratar da nayi
da abinda Mallam Zakariyya yayi mana.

Ta kuma yarda don kuwa a washegari har
sai da ta riga ni. Karatu ya kankama sosai don
kuwa muna cikin sati na uku ne a cikin wannan
zangon.
Muna zaune a a friends joinrt inda mafi
akasarin lokaci idan anyi break sannan ba mu
da abin yi a wurin muke zama.
Hira muke yi cikin nishadi da wasu daga
cikin 'yanmatan makarantar mu.
Kowa yana nashi korafin ne a kan yadda
yanmatan Jami'a suke bai wa Malamai
kawunansu, wanda kuma hakan shi ne ke kara
lalata mana al'amura.
Yake rage mana mutunci suke kuma ganin
mu a araha banza. Wani yaro ne ya iso wurin
da alamar gajiya a tare da shi.
Watakila saboda sassarfar da yayi don
isowa wurin da muke zaune.
"Hauwa'u kije in ji Mallam Zakariyya."
Abinda ya fada kenan, a lokacin da ya gama
gaishemnu.
Gaba dayanmu muka zuba mishi idanu
saboda yadda abin yazo mana kwatsam. Take
alamar tsoro ya bayyana a idona, sai dai kafin

na samu damar tambayar shi har Nasiba ta riga
ni.
"Lafiya yake nemanta?"
Abinda ta ce mishi kenan, sai dai a
maimakon ya bata amsa dariya yayi ya ce.
"Ka ji Malama Nasiba, ana tambayar
tsakanin Malamin Jami'a ne da kuma
dalibarsa.
Juyawa yayi ya yi tafiyarshi, bayan ya ce
yana fa jiran ki don kada ya ce ban fada miki
ba."
Da ni da Nasiba muka mike don zuwa kiran
Mallam Zakariyya, ni dai gabana sai faduwa
yake yi abinda yasa shi kirana.
Don kuwa ni ban ma san ya sanni ba, haka
nan ban tuna wani laifi da nayi mishi ba.
Har muka isa kofar ofishin nashi babu
wanda ya tankawa wani a tsakaninmu. Na taba
kofar a hankali naji an ce shigo.
Nayi kyakkyawar sallamata bayan na
karanta addu'o'in neman tsari.
"Ina wuni Mallam?"

Yana zaune a kan kujerar ofishin nashi yana
duba wata zungureriyar takarda mai dauke da
zanen map (Taswira).
Sai da ya gama nadeta sannan ya samu
daman amsa mun gaisuwar da nayi mishi, ya
dago kanshi yana kallona tare da dan
Jujjuyawa a kan kujerar tashi.
"A gwajin farko da nayi muku na ranar da
aka dawo daga hutu akwai karin takarda daya
da ta hau kan adadin yawan daliban da ke ajin
a wannan ranar.
A iyakacin binciken da nayi sai na fahimci
kece ki ka rubutawa kawarki saboda rashin
tarbiyya da sanin ka idar neman ilimi.
Don haka zan yi amfani da ke don ki
zamanwa sauran daliban ajinku darasi a kan
ganganci irin wannan koda kuma a nan gaba
wani zai yi kuskuren yi to ba zai zama a kaina
ba.
Don kuwa ni mutum ne mai bin komai nawa
bisa tsara da bin ka'ida. Fita ki bani wuri."
Na fito jikina a sanyaye na samu Nasiba a
tsaye a waje tana jirana saboda kin shiga da
tayi.

Ta ce, "Lafiya dai ko? Na ce, "Lafiya
kalau. Ban yi niyyar gaya mata abinda ya faru
ba, don kada tayi tunanin ita ce sanadi.
Duk kuwa da rokona da tayi tayi, har taj1
haushi ta kyale ni.
Babu iin tunanin da ban yi ba a kan
matakin da Mallam Zakariyya yake nufin
dauka a kaina.
Shin zai sa ni na maimaita maddar ne ko
kuwa yaya? Maimaita madda irin wannan mai
matukar muhimmanci ba karamin abu ba ne.
Ya zama dole na je na ba shi hakuri.
Washegari sanin da nayi muna da shi da
safe yasa nayi sammakon tafiya. Sai da ya
gama da mu ya fita sannan na mike na bishi
don nayi mishi magana.
Ina shiga ofis din nashi ya dago kai ya kalle
ni fuskarshi a murtuke.
"Yaya lafiya dai ko?"
Na ce, "Eh lafiya Mallam."
Ya ce, "To na kira ki ne?" Yayi tambayar
cikin daga hannayenshi alamar jaddada
tambayar tashi.

Na ce, "A'a Mallam don Allah nazo ne don
na baka hakuri bisa kuskuren..."
Kan na karasa sai kawai naji ya ce "fitar
mun a office."
Sum-sum na wuce na fita na dawo aji jikina
kamar an bi gabobina an bubbuge su.
Na samu Nasiba a ajin bata ce mun komai
ba, nima ban ce mata ba, ita dai da alama fushi
tayi don kuwa taga lokacin da na bi bayan
Mallam Zakariyya. 
"Wai me ki ke nufi ne da wannan
wulakancin da ki ke yi mun? ina binki ina
tambayarki abu kina wani daddaure rai kina
bata fuska?"
Na kalleta na ce, "Ba fa daure rai nake yi
ba." Ta tabe baki ta ce, "Kya dai ji da shi, ni
nasan Mallam Zakariyya ba zai kira ki don ya
nemi lalacewa da ke ba.
Don kowa ya shaide shi a makarantar nan.
Ni nasan da abinda ya faru amma kiyi mun
bayani kin ki, ai kuma sai kiyi ta yi."
Haka na wuni sukuku babu lakka a jikina.
Da na dawo gida ma Umma sai da ta gane. Ita
kam nayi mata bayanin komai.

Ta ce, "To ai sai kiyi hakuri kawai ki roki
Allah ya sassauta fushin nashi idan kuma ya
saki kin maimaita ma ai shi kenan tunda ba
karatun ba ne gaba daya za a fadi ko?
Idan badi tazo da rai sai ki sake rubutawa ai,
shekara kwana ne ga mai rai. Allah kuma yasa
hakan ya fiye miki alheri."
To na dan ji dadin bayanin Umma, wanda
hakan yayi matukar sani na dan wartsake.
Duk da sanin tsakanina da Mallam
Zakariyya da nayi bai sa na daina halattar
darasin shi ba.
E Haka nan na kara dagewa sosai da sosai ba
ma akan darasin shi ba kawai har a kan saura.
Kamar yadda ya saba na bayar da test ba
tare da anyi zato ba yau ma haka yayi daidai
gwargwado, kuma na amsa tare da yin bayani
filla-filla.
Kwanaki biyu bayan nan ya aiko da
takardar yin gwajin, abin mamakin shi ne,
mutum biyu ne suka ci, sha takwas a ajin gaba
dayanshi, daga wani yaro namiji sai ni a mata.
Nade takardar nayi na cusa a jakata saboda
zagaye ni da aka yi don tabbatarwa yayin da

wadanda abin ya basu haushi suka fara haba!
Ai dama biri yayi kama da mutum.
Don kuwa ai yanzu bini-bini sai ka ganta a
office dinshi.
Nasiba ta kalle ni, bayan mun fito ta ce, "Ni
me ke tsakaninki da Mallam Zakariyya ne?
wannan shi ne karo na uku da nake tambayarki.
Kuma ba zan sake ba daga wannan karon."
Na dan yi murmushi nayi mata bayanin duk
abinda ya faru, har zuwa yau.
Ta ce, Ikon Allah, to Allah dai yasa ba
yayi miki makin ba ne kawai."
Na ce, "Nima tsoron da nake ta ji kenan."
Nayi iyakacin taka tsan-tsan kan al'amurana
da sauran Malamai gaba daya, ba ma Mallam
Zakariyya shi kadai ba.
Har aka yi jarrabawarmu ta wannan karon
wacce da ni da Nasiba muke sa rai da
kyakkyawan sakamakon.
Rayuwata tana tafiya mun yadda ya kamata.
Na cire komai cikin raina. Ahmad, Ishak da
danshi duka burina kullum na ga na kammala
karatuna ne.

Na karbi sakamakona cikin nasára na tafi
bautar kasa sannan na zama Malamar makaranta.
Burina kenan, to amma anya hakan zai yiwu
kuwa? Har a yanzu ina da wajen shekaru biyu
ne a gaba kafin na gama makaranta.
Amma ban taba sauraron wani da sunan
yazo zance wurina ba, don gudun samun
matsala a wurin 1yayena.
To suma kuma har yanzu ba su ce mun
komai ba. A yanzu hutunmu ya kare mun shiga
shekara ta uku ne.
Zan iya cewa a ajinmu gaba daya babu
mace da ta fini fice da hazaka, don haka
Malamai gaba daya sun sanni don hazakata.
Wayewar garin yau Asabar ce, don haka
duk kokarina na ganin na gama ayyukana ne
da wuri na tafi gidan Yaya Auwalu wuni.
Sai dai kan na kai ga gamawa Babana ya
shigo gidan.
"Idan kin gama ayyukanki kizo ki same ni."
Na ce,To. Ba tare da wata fargaba ba.
Na kammala cikin sauri na samu Babana
kamar yadda ya umurce ni.

Ina shiga dakin na kara nutsuwa saboda
ganewar da nayi neman da yake yi mun mai
muhimmanci ne.
Umma tana zaune a can gefe da alama kuma
wata maganar suke yi.
Na durkusa a gefe na ce, "Gani Baba. Ya
ce, "Zama za ki yi da kyau."
Na gyara zaman da nayi ta hanyar zama a
kan tabarmar da ke shimfide a tsakar dakin.
"Na kira ki ne saboda a ganin da nake miki
a yanzu to ya kamata ace kina da cikakken
hankali da kuma tunanin irin na manya.
Haka nan ko baya ga haka addini ya baki
yanci na kanki, a duk lokacin da wata bukata
ko hukunci da ya dangance ki kai tsaye.
Kuma ko da nake uba wato Mahaifi a gare
ki, nayi miki alkawari zan yi iyakacin kokarina
don ganin ban tauyeki na tilasta miki wani abu
ba.
Akwai wasu mutane da suka zo suka same
ni kan na basu izini na neman aurenki, kamar
kimanin watanni biyu kenan, ban yardar musu
ba ne a wannan lokacin saboda kokarin da nayi

na ganin nayi kyakkyawan bincike a kan shi
mutumin.
A iyakacin abinda naji na kuma gani a
game dashi ban samu wani mugun abu ko
mummunan abu ba.
Mutum ne na gari abinda mutane suka fada
kenan a game da shi.
To a jiya da daddare sai ga wani aiken ya
sake yi duk dai akan maganar ne na kuma
yardar musu amma hakan ba yana nufin
maganar aure ya tabbata ba ne.
Don ba zan tilasta miki ba, don kuwa a
shekaru uku zuwa hudun da kika yi a gida
banga wani laifi ko mugun abu da ki ka yi ba.
Wanda zai sa na tilasta ki yin aure a wannan
lokacin ba. Amma duk da haka ina so ki san
shi aure hijabi ne a wurin 'ya mace, shi ne ke
kara mata martaba, kima da kuma mutunci.
Shiru nayi cikin wani irin yanayi da
zurfaffen tunani. Abin da ban taba zaton zai zo
mun a yanzu ba kenan, wato maganar aure.
Wandakuma hakan yana daga cikin
manyan dalilan da suka hana ni sauraron kowa

Menene zai biyo baya kenan a yanzu
Tunanina ya dawo a daidai lokacin da naji
Babana yana cewa zai zo a cikin kwanakin nan
don ku daidaita.
Na ce, "A'a Baba ba sai ya zo ba ma, idan
yayi maka shi kenan."
Babana ya ji dadin maganar da nayi ba
kadan ba, amma duk da haka sai ya ce "A'a ai
zuwan nashi yana da kyau, don ku san juna."
Na tashi na dawo dakina jikina a sanyaye.
Sanya mun albarkar da Babana yayi ta yi bai sa
na wartsake ba.
Baba Ladi ta kalle ni ta ce, "O' oh maganar
auren ne ta mayar da ke haka? Ko gidan Yaya
Auwalun da nayi niyyar zuwa kasawa nayi.
Aikin da na zaba yi na gida kuwa Umma ko
saurarona a kai bata yi ba.
Al'amuran baya sai suka fara dawo mun.
"To shi kenan shi kuma wannan auren idan
nayi shi menene zai zamo nashi matsalar? Don
kuwa a yanzu sai na fahimci cewa babu wata
mata da take zaune a dakin mijinta ba tare da
tayi hakuri da wasu matsaloli ba sai dai kawai
na wasu yafi na wasu.

Haka nan na wasu yayi sanadin mutuwar
aurensu yayinda na wasu kuma ake ta ci gaba
da fafatawa.
Ba hakuri ko rashin hakuri ba ne yake kashe
wa mata aure, sai dai kawai kowacce mace da
nata kaddarar.
Don kuwa sai kaga wata matar masifaffiya
ta fitini kowa dangi da shi kanshi mijin ba
dadinta ya ji ba. Amma auren na nan ana zaune
a haka saboda kaddarar ta ba ta aure-aure ba
ce. 
Haka nan wasu matan kuma sai ka same su
masu matukar hakuri, amma wasu 'yan dalilai
da ba su kai sun kawo ba sun zamo dalilin
rabuwar nasu auren.
Ni kam a kafin zuwan wannan rana fatana
daban, haka nan hankalina a kwance yake.
Haka nan nayi kyau na sake murjewa na zama
cikakkiyar mace.
Wanda kana ganina ka san ina da
watacciyar nutsuwa da kwanciyar hankali.
To amma tunda Babana yayi mun wannan
maganar sai naji gabana ya fadi, don maganar
aure a yanzu yana tsoratar da ni.

A take sai na fahimci dai wato ita 'ya mace
da zarar ta gima ta kai munzalin aure sai ta
shiga cikin wani yanayi.
Idan tayi auren matsaloli idan bata yi ba ma
hankalinta ba kwanciya yayi ba.
Don kuwa ita a lokacin burinta bai wuce na
auren ba, haka nan mutanen gari ba barinta za
su yi da zantuttuka ba.
Tsawon daren nan ban runtsa ba tunani
kawai barkatai a cikin raina.
Baba Ladi da bata barci mai nisa saboda
kusur-kusur dinta da kuma sabo da tashin
nafilar dare har tayi ta gama idona biyu, ban
kuma tashi ba saboda ina hutun sallah.
Sai dai duk da haka kwana nayi addu'o'i
ciki da bakina da kuma zuciyata.
Ban samu na runtsa ba sai bayan da aka yi
sallar asubah. Wajen karfe takwas da kwata na
tashi na fito tsakar gida da nufin nayi wanka na
kama ayyukana, sai na samu Umma ta gama.
Na nemi wurina zauna ina karyawa ita kuma
Umma tana tankade garin alkama da zata yi
tuwo dashi sai kawai ga sallama.
"Wai ana sallama da Hauwa'u."

Cikin sauri na dago kai na kalli yaron,
sannan na kalli Umma. Tankadenta take yi ko
kallona bata yi ba.
Da wannan irin safiyar kuma kira haka ko
karyawa ban yi ba. Sai dai duk da abinda na
fada ban fasa tashi ba.
Don kuwa ba sai an ce mun ga mai kiran ba,
mutumin da Babana yayi mun magana a kanshi
ne. 
After dress na dauko na dora a kan riga da
wando na material da ke jikina na mutsuka
hoda don ko hodar ban shafa ba da na fito
wanka.
Na dosa hanyar fita kofar gida sai dai a
daidai nan ne naji wani irin mummunan
faduwar gaba take na fara jero addu'o'i ina
maimaitawa.
Ina kuma fata duk wanda zan gani yayi mun
a cikin raina kada na samu matsala ya kuma
zamo mai alkhairi a gare ni.
Don kuwa bana fata a kan maganar aurena
Babana ya sake bacin rai.
Na isa daidai inda yake tsaye ya jingina da
mota. Daga bayanshi na fito.

Don haka na dan kare mishi kallo. Dogo ne
dan siriri yana kuma sanye da kaftani masu
ruwan kasa.
"Salamu alaikum! "
Nayi mnishi sallama daidai na karasa inda
yake, me zan gani? Amsawar da zai yi tare da
juyowa sai kawai muka yi ido hudu da Mallam
Zakariyya.
Shi kanshi ya gane kaduwar da nayi da na
ganshi. Murmushi yayi abinda ban taba sanin
ya iya ba.
"Malama Hauwa'u kina nan lafiya ko?"
Kasa amsawa nayi saboda yanayin da na
shiga. Haka nan ko gaishe shi na kasa yi.
"Nasan kin yi mamakin ganina ba kuma
komai yasa nayi hakan ba sai dai don ganin da
nayi miki na cikakkiyar ya mai tarbiyya.
Wacce nasana kowanne yana y1 zata
zamanto mai bin umurnin iyayenta.
Ban tuntube ki na nemi ra'ayinki ba duk
kuwa da cewa idan na bukaci hakan mai sauki
ne a wurina, to sai na guji wasu abubuwa da ka
iya biyo baya. Ina fata za ki gafarce ni.

Ganin ban ce mishi komai ba, ba ni kuma da
niyya, sai kawai ya ci gaba.
"Ina da mata da 'ya'ya hudu, mata biyu
maza biyu. Ina kuma fata zamu samu fahimtar
juna ba tare da wata matsala ba?
Zan ba ki dan lokaci domin kiyi shawara,
don haka zan dawo a cikin sati mai kamawa."
Na ce, "A'a ba ma sai nayi shawara ba."
Ya gyara tsayuwarshi ya ce, "To menene
ra'ayinki?"
Na ce, "A gaskiya ni bani da niyyar yin aure
a yanzu saboda karatu nake, duk kuma abinda
zai shiga tsakanina da karatuna bana sonshi."
Ya dan yi murmushi kadan ya ce, "A'a ke
dai idan kina da wata matsalar kawai ki fadi,
amma ba wannan ba don kuwa ni kema kin san
ba zan hana ki karatu ba.
A matsayin da nake na Malaminki, kuma
nutsuwarki da na gani yasa nay1 takakka na
biyo ki.
To kuma kina ganin sai na hana ki ci gaba
da karatu bayan a halin da muke ciki zaki je aji
na uku ne."

56
Na kawar da kaina gefe na ce, Kawa
ra ayina kenan, kuma ina fata maganar zata
tsaya a nan."
Nayi mishi sallama na juya na shiga gida.
Na zauna a kan katifata cikin daurewar kai.
To ban kullaci Mallam Zakariyya ba kan
abubuwan da yayi mun ba don kuwa ma sai na
ce ban san abinda yayi mun mai tsanani ba.
Tunda bai fadar da ni ba kamar yadda nayi
zato ba daidai gwargwado, kuma abinda naci
shi ya bani haka nan rashin mu'amallar shi da
dalibai ba laifi ba ne.
Don kuwa yana kare mutuncin shi ne,
daliban Jami'a wasu ko ba ka neme su ba su za
su baka kansu, don shedananci.
Ko kuma don suci sakamako mai kyau. To
amma kwata-kwata ni bana ra' ayin shi.
Ban san dalili ba yanayin shi na dakewa
yana matukar fadar mun da gaba a duk sanda
na ganshi kuma sai na tuna da Ishak saboda
daurewar fuskarshi.
Mutane ne da basa murmushi sai da wani
dalili. Sannan kuma sai kawai a ganni a aji na
zama matar Mallam Zakariyya.

Kai abin zai yi mun wuya tunanina daya
kawai shi ne Babana ga dukkan alama kuma ya
yarda ya amince da shi.
Ga ni kuma abinda na gaya mishi a ranar tä
nuna yarda ne da maganar.
Idan kuma har zan sallami Mallam
Zakariyya to zan yi hakan ne cikin hikimar da
wani abu ba zai shiga tsakanina da Babana ba.
Shiryawa nayi tsaf cikin kasaitacciyar
kwalliya ta leshi coffee brown mai adon zare
sky bluc da pink na yafa gyaie pink na saka
takalmi na pink na rike purse pink na yiwa
Umma sallama.
Gidan su Nasiba na tafi.
Kasancewar ko kwana hudu bamu yi da
rabuwa ba, ya bata mamakin ganina.
Tana murmushi ke kuwa wannan irin
zukckiyar kwalliya kamar sabuwar amarya?"
Na ce, "To wa ya sani ne." Na labarta mata
komai da yake faruwa, tun daga kirana da
Babana yayi har zuwan Mallam Zakariyya da
abinda na gaya mishi. 

Ta dan yi shiru zuwa can ta ce, "To amma
idan gaskiya zan gaya miki, to banga aibin
Mallam Zakariyya ba.
Mutum ne mai mutunci wanda babu wani
mutum da ya ta6a bada labarin mummunan
abinda yayi.
Sannann dan kankanin abinda yayi miki
kuma kema laifi ki ka yi mishi a matsayinshi
na Malami.
Kuma ko kina matarshi zai iya hukunta ki a
Makaranta don kuwa matsayinki na matarshi
daban matsayinshi na Malaminki daban.
Muna cikin wannan hirar ne aka yi sallama
da Nasiba. Ta kalli Usman yaron Yayanta da
yazo mata da sakon.
Ta tambaye shi wanda yake sallama da ita
ya ce ban tambaya ba, bari na koma ya dawo
ya ce wai in ji Malaminku ne Mallamn
Zakariyya.
Muka zubawa juna ido cikin mamaki ta ce,
"Lallai abin nayi ne. Bari na bude mishi dakin
baki."
Ta mike tsaye tana yafa gyalenta, na ce "To
kada dai ki ce mishi ina nan, yauwa.

Bata kulani ba wucewa tayi ta fita. Ni kuwa
tashi nayi na shiga wurin Hajiya na zauna
muna hirarmu, don kuwa mata ce ma
barkwanci.
Na kusa awa guda a zaune a dakin amma a
raina ina mamakin dadewan Nasiba, sai gata ta
shigo ta kalle ni.
"Dan zo mana baiwar Allah."
Na mike na bita a tunanin da nake yi ma ya
tafi, sai da muka fito ta co Kin gane ko, ina
ganin ya kamata ku dan fahimci juna, don ni
banga aibun shi ba.
Sannan ma mutunne mai saukin kai ba
yadda muke yi mishi gani ba a baya."
Dan mintina talatin dinnan da kuka yi shi
ne ki ka fahimci hakan?"
Ta ce, "A'a ba haka ba ne, amma to sai a ce
boye hali yayi ya biyo ta inda ya bi don neman
aurenki. Ke kin san kenan mutun ne mai
mutuncCi.
Don kuwa da da wata manufa yake nemanki
da ya dade da nunawa. Kada ki wulakanta shi
Idan kuma kin ga hakan bai yi miki ba shi
ke nan. Yana jiranki a falo."

Juyawa tayi ta bar ni a tsaye a wurin ta
shige dakinta. Na shiga falon da ta sauke
Mallam.
Ban samu daman daga ido na kalle shi ba,
saboda zuba mun idanu da yayi yana kallona.
Nabi kujerar da ke daf dani na zauna. Tun
kan na gaishe shi ya ce.
"Ina fata shishshige miki da nake yi ba ya
sawa kina kara tsanata?"
Nayi hanzarin dago kaina muka hada ido.
Ya ce, "Abinda na lura da shi kenan, bakya
ra'ayina.
To amma duk da haka ina so ki bani lokaci
da zamu fahimci juna a tsakaninmu. Idan har
na gane hakan ba mai yiwuwa ba ne.
To ina tabbatar miki duk yadda na matsu da
abin zan iya hakura.
Amma a yanzu idan k1 ka ki bani hadin
kanki to ba ki yi mun adalci ba. Bai kamata na
zauna ina gaya miki halin da nake ciki game da
ke ba.
Amma ina so k1 san abin. ya kai makura ne
yasa na kasa hakuri na kai ga yın magana.

61
A yanzu dinnan da nake yi miki maganar
nan shekaru bakwai ne da aurena da matata,
amma tun bayan nan ban sake kallon wata nayi
mata makamanciyar wannan magana da nake
yi miki ba a yau.
Ba ina yi miki maganar ba ne don kiji
tausayina ba, ni ba abin tausayi ba ne don zan
ya shanyewa na hadiye na bar shi a zuci1yata.
Tunda na dade ina shanyewa ba tare da
wani ya fahimci komai a kai ba, to amma ina
so na gamsar da zuciyata.
Na san nayi mata adalci ban hanata abinda
take so ba, sai bayan da na tabbatar yafi
karfina."
Ban cewa Mallam komai ba har yayi shiru.
Ya kalli agogon hannunshi ya ce, "Yanzu
karfe uku ne, 1ina ganin gara na hanzarta don
kada lokacin sallar La'asar ya riske ni a nan.
Zan samu alfarmar sauke ki a gida?
Na ce, "A a ba yanzu zan tafi ba."
Yasa hannu a aljihu ya ajiye kudi masu dan
auki a kan hannun kujerar da nake zaune a kai.
Ya ce, "Kiyi kudin mota don Allah a kula
yin dare ba shi da kyau."

Ban sake yi ma Nasiba maganar Mallam ba,
1ta ma bata yi mun ba.
Wata hirar kawai muka yi har ta rako ni na
shiga mota don dawowa gida.
Tsakanina da Mallam Zakariyyya kuwa
kullum yana kirana a da safe sai dare duka
kuma gaisuwa ce kawai sai ko dan maganar
karatu.
Ba a dade ba bayan nan muka koma
makaranta. Da farko dai naji nauyin abubuwa
musamman yadda zan fuskanci Mallam a aji.
Amma shima sai na gane ya basar, don haka
nima sai na shanye. Sai kawai na dauka babu
wanda yasan zance in banda Nasiba.
Bamu fi sati biyu da komawa makaranta ba
sai kawai kwatsam Babana ya saka daurin
aurena da Mallam, abinda yayi matukar dukan
zuciyata.
Na kasa sanin dalilin da yasa har yanzu
zuciyata ta kasa sakewa da lamarin shi,
mutumin da kowa yasan ba shi da wani aibu.
Haka nan ba ni da wani hujja na kin shi.
Wunin ranar ban iya tabuka komai ba.

Haka nan washegari ban tashi da niyyar
zuwa makaranta ba. Umma tana ta kallona har
ta gaji ta ce "Ni yau baku da makaranta ne
ko?
Na ce, " Muna da shi, bana dai jin dadi ne
kawai."
Waya yayi mun yana shaida min zuwanshi.
Na zurma hijabina na fita.
Kasancewar darc ne bayan sallar Isha'i a
zaune a motar shi na same shi.
Muna gaisawa ya fara tambayata dalilin da
yasa ban je makaranta ba.
Na ce haka kawai, da alama kuma amsar
bata yi mishi dadi ba. Saboda shirun da yayi na
dan wani lokaci kafin ya ce.
"Nasan anyi miki bayanin komai na game
da saka ranar aurenmu da aka yi, ina kuma fata
babu matsala ko?"
Nan ma shiru nayi ban ce komai ba, don ban
san abinda zan ce ba.
Idan ma da matsala wannan duk daga baya
ne don kuwa ba zai yiwu Babana ya zartar da
hukunci a kaina. Na nuna mishi cewa shi din
bai 1sa ba.

64 
Lokacin da aka saka ba mai tsawo ba ne,
don haka ina so ki bani abubuwan da ki ke da
bukata da kuma shirye-shiryenki gaba daya.
ose Tunda ai kin san sati biyu ne ko? Na ce, ""Ni
bani da wasu shirye-shirye duk abinda aka yi
kawai ya wadatar ya ce, "To babu laifi.seo
nsm Kusan duk shirye-shiryen da ake yi na auren
Nasiba ce mai yi wanda ya dangance ni sauran
shirye-shiryen gida kuwa duk su Umma ne
suke yi.
Da alama kuma da gaske suke yi. Har kudin
bayan lefe Nasiba ya baiwa ta narko siyayya ba
na wasa ba.
Ganin irin hidimar kashe kudin da yake yi
yasa na rubuta mishi tevt a gajarce.
"Ina fata ka san nayi aure biyu a baya?"
A take kuma ya turo min da amsa.
"Na sani akwai matsala ne? "
Don haka sai kawai na rabu da shi.b ionids
A makaranta kuwa satin da maganar ta bazu
sai da naji kamar kada na sake zuwa.

Kowa maganar yake yi rakwacam babu tsari
wasu ma cewa suke yi dama shi ne ya daure
mun gindin cin jarrabawar da nake yi.
Duk inda na zauna kuma idan mutum yazo
mace ko namiji sai ka ji ya ce amarya
Congratulations muna taya ki murna fa wani
idan ya tsaya a nan wani sai ya kara don neman
bugun cikin yayinda wasu kuwa gaskiyarsu
suke fada taya ni murna suke yi.
Shi kuwa duk yadda yayi da ni na gaisa da
abokanshi naki yarda.
Don kuwa nasan abokan nashi ba za su
wuce Malamanmu ba.
Idan da don tani ne da ko 'yar walima ba ayi
ba, to amma Nasiba ta ki.
Gayyata sosai tayi, yan makarantarmu
kuwa sun amsa gayyata, ga kuma taron dangi
da abokan arziki. Amma komai na dangin
abinci da na sha sai da ya ragu.
Ana daura aure kuwa a washegari aka kai ni
gidan Mallam. Har a wannan lokacin kuwa da
aka watse a ka barni daga ni sai Nasiba,
Zuciyata a kuntace take.

"Da kin yi hakuri kin saki ranki ni fa nafi
zaton tsoro ne ya hana ki zuciyarki ta sake.
Kuma gaskiya ne a tsoracen nake don kuwa
ban san bayan auren me zai biyo baya ba, haka
nan shi wannan auren shi ne na karshe ko
kuwa shima matsala zata taso ne a sake sakina?Bayan na fara sakewa na mayar da gidan
gidan zamana? Idan da a yadda naso ne to da
zan dau lokaci ban yi wani auren ba.
Don kuwa babu abinda naki irin a zauna
zaman kirga mun aure.
Nasiba bata tafi ba sai da Mallam ya shigo
bayan an idar da sallar Isha'i.
Da kanshi kuma ya mayar da ita gida bayan
yayi mata godiya.
Duk yadda nayi zaton abin zai zamo sai
naga ba haka ba, don kuwa cikin kankanin
lokaci sai Mallam ya sauya mun tunanina.
Don kuwa sai na gane shi mutum ne mai
wani irin rarrashi da saukin kai.
Da sassafe na tashi na dan yi abubuwan da
zan yi irin su wanka, na kuma kintsa kaina
cikin yadin shadda gizna, doguwar riga mai
laushi.

Nasa gyale mahadin ta na rufe jikina. A falo
na zauna ina karewa falon kallo.
Yayi kyau ba kadan ba, ba wai tsadar kayan
ba sai dai kyan tsarin da aka yi mishi ne zai
baiwa mutum sha'awa.
Komai na cikin shi kore ne mai haske.
Kama daga kan labule, kujeru, centre rug har
door mat dan sirkin ba mai yawa ba ne.
Ban dade da zama a wurin ba Mallam ya
shigo. Sanye da jallabiya fara sol a jikinshi.
Kusa dani yazo ya zauna a kan doguwar
kujerar da nake.
Na dan takura kadan saboda yanayin zaman
da muka yi. Ya ce, "Amarya an tashi lafiya?
Na fara gaishe shi yana amsawa ya ce,
"Kiyi hakuri kin tashi ba ki ganni ba na tsaya
ne a masallaci meeting na committee kan wasu
yan abubuwa da ke tasowa a unguwa.
Ina fata babu matsala dai ko? A hankali na
ce "Eh." Ya ce, "To an gode, Allah za ki zo
wurina ne mu karya gaba daya ko?"
Na ce, To. Yana gaba na bishi a baya zuwwa
inda ya kira sashenshi.

Tankamemen falo ne kawatacce da kujeru
masu kyau sai tibi na bango babba, sosai na
zauna akan daya daga cikin kujerun, shi kuma
ya shiga wata kofa ya dan dade kafin ya fito.
Fitowarshi babu dadewa wata mace ta shigo
doguwa ba sosai ba, yar siririya wankan
tarwada, don kuwa na fita haske sosai
Sai dai kyakkyawa ce sosai. Sannan 'yar
gaye a kallon da nayi mata da bai fi na dakiku
biyu ba.
"Sannu Hauwa'u an tashi lafiya?"
Ba sai wani ya tsaya yi mun bayanin komai
ba, take na fahimta amma duk da hakan sai
Mallam ya ce.
"Hauwa'u ga Amina nan 'yar uwarki ce."
Ta karasa kusa da shi ta dan zauna a gefe
tana mishi magana da ban san me take fada ba.
Na ji ya ce, "A abana so. Ta waiwayo ta
kalle ni.
"Ina kwana Hauwa'u, an tashi lafiya ko?"
Sannan ta sake fita sai gata da manyan kula
guda biyu take kuma ta fara zuba abinci tana
ajiyewa. Sai da ta gama zubawa sannan ta ce
nazo muci.

Muna zaune muna ci kowa dai da nashi, sai
dai na kasa sakewa ko kadan babu abinda nake
So kin na koma dakina su kuwa suna ta dan
hirar su.
Ya kalle ni "Yaya dai Hauwa'u, akwai
matsala ne?"
Na ce, "A'a babu." Amina ta ce, "Kila
kunyata take ji ko don dai nasan wannan
kunyar ba ta daling ba ce. Tunda ba yau aka
fara ganin juna ba."
Ni kuwa wani irin abu nake ji a zuciyata ba
6acin rai ba, haka nan ba haushi ba.
Amina ta gama cin abincinta ta mike ta fita
ta bar ni rike da plate a hannu.
"Kokarta kici abincin nan ko babu yawa.
Abinda ya fara fada mun kenan, bayan fitarta.
"Ko kuma kin fi so na ba ki da hannuna'?
Na dago ido zan kalle shi, na kasa saboda
kallon da yake yi mun. ban iya ci ba don haka
na hakura na ajiye.
Ya mike ya isa gaban fridge din dakin ya
dauko robar fresh milk da dogon kofi yazo
kusa da ni a kasa ya zauna ya tsiyaya ya dauka
ya nufi bakina zai ba ni da kanshi.

Na girgiza kai na karba da hannuna bai hana
ni ba sai kawai ya sake mun ya ce, "To amma
fa ki shanye duka kafin na dawo daga dauko
yara daga Islamiyya.
Kin san yau Lahadi da safe ake zuwa." Na
ce, To. Ina so na koma dakina. Ya ce, "A'a ki
zauna a nan idan kuma barci ki ke ji ga daki
nan ki shiga.
Bai fi mintina talatin ba da fita sai gashi ya
shigo, yara guda uku suna binshi a baya mza
biyu da karamarsu mace.
Dukkansu suna ba shi labarin abubuwa yazo
ya zauna ya ce, "To ba ku gaisa da Mamanku
ba?"
Gaba dayansu suka fara gaishe ni a tare
cikin fara'ata nima na amsa. Karamar ta ce,
"Baba ita ce sabuwar Mama ko?"
Ya ce, "Itama Ummulkhairi ashe kin gane ta
kenan? ta kada kanta alamar eh, ya ce "To
kuje ku huta ku cire kayan makaranta ku ci
abinci."
Suka ce, "A'a Baba mu a nan zamu ci. Ya
bude musu ido ya ce, "Kai ku tafi ku bani wuri
na ce."

Karamar tasa kuka, ta juya tabi yan uwanta
suka fita
Ina ganin ya kamata ki kwanta ko ban ce
mishi komai ba don kuwa ba zan iya musu da
shi ba.
Kwanana biyar a gidan Nasiba ta dawo. Na
harareta lokacin da naga shigowarta, na ce
Don wulakanci yau ne ki ka ga daman zuwa?
Ta ce, "A to ban yi kokari ba kenan, ai da
cewa nayi sai kin yi sati biyu."
Na ce, "To ai sai ki koma. Ta isa gaban
fridge din dakin ta ciro lemon kwali ta zauna
tana surkawa da ruwan sanyi saboda bata son
zaki sosai.
Amina tayi sallama. Gaba daya muka amsa
sallamar, ta nemi wuri ta zauna suka fara
gaisawa da Nasiba.
Sannan aka shiga hira gaba daya. Ta kai
mintina goma sannan ta tashi ta fita.
Nasiba ta ce da alama dai matar nan za ayi
zaman kalau da ita? Na dan yi murmushi muka
shiga wata hirar tana tambaya ta ranar da zan
koma makaranta.

Na ce, "Na jira ne naji ya ce mun mu tafi to
har yanzu bai ce ba."
Nasiba ta ce, "Kenan za ki jira ne sai ya ce
ki tafi, ina ce kwanaki uku yayi a dakin nan ya
fita?
Na ce, Eh mana, to da nawa ki ke so yayi?
Ta ce, "A'a ba wannan ba ne ma, ki dai sani
ne cewa ya kamata idan ku ka zauna kiyi mishi
maganar komawarki makaranta.
Kasancewar yau kwanakina biyar ne a gidan
to kuma a dakina Mallam yake.
Don haka kokarina shi ne na ganin nayi
mishi maganar Makaranta na tunda na kusa
kwanaki goma ban je ba.
Don tun kafin daurin aurenmu na daina
zuwa. Muna zaune a falo dukkanmu hira ake yi
tunda a can muke cin abincin dare gaba
dayanmu.
Sai dai ni kam duk hirar da suke yi ban iya
tsoma musu baki, idan ba saka ni a ciki aka yi
ba.
Hankalina a zahiri yana kan shirin da ake yi
ne a TV sai dai a badini ba haka ba ne.

73 

Ban saba ganin mace tana yiwa namiji
abubuwa haka a gabana ba. Na kasa sakin jiki
da irin mu'amallar Mallam da matarshi.
Na sani tare na same su amma da sai su
rinka bari idan bana nan suyi abinsu.
Gyara zamana nayi a kan kujera na rufe ido
nayi kamar ina barci ne. zuwa can naji ya kira
sunana.
Shiru nayi ban amsa ba. Amina ya kamata
kije ki kwanta dare fa ya fara yi, goma ta wuce.
Shiru tayi bata amsa ba zuwa can na dan ji
shishikar kuka shi kuma yana cewa menene
kuma? Me aka yi miki na kuka?
To darling yaya ba zan yi kuka ba don Allah
wai har an yi lokacin da ni zaka kore ni a
dakinka saboda ka matsu da wata ni kuma na
isheka ko?"
"Haba Amina, wannan wace irin magana ki
ke yi haka? Kina so ki tsokalo magana ne
kawai.
Idan kinga ba za ki tafi ba zauna mu kwana
duka a nan. Magana ta kare.

"Hauwa'u." Ya kara kirana. Shiru na sake
yi, sai da ya kara daga murya na amsa tare da
gyara zama ina kallonshi.
"Shiga daki ki kwanta." Abinda nake ta jira
kenan, don haka ban tsaya bata lokaci ba na
mike na nufi hanyar fita.
Ya ce, Ina za ki je? Na juyo ina kallonshi ga
daki nan shiga ki kwanta."
Wucewa nayi na shiga daya daga cikin
dakunan kwananshi biyu da ke falon.
Na gyara na kwanta sai dai ba barci nayi ba.
Haka nan sama-sama ina jiwo maganar ban dai
san me suke yi ba.
An kusa awa guda sai naga shigowar shi
ban dai motsa ba har da maganar da yayi mun
don ya gani ko nayi barci.
Washegari da asuba yana dawowa daga
sallah tun zuwa na ban taba lekawa ba.
Babba ne sosai don kuwa ya kai girman
daki, haka nan zagaye yake da tiles kasa da
jikin bango.
A gefen sink an saka kabinet bango zuwa
bango ga gas cooker freezer da na'urorin girki.

Ya kalle ni ina so ne za ki fara yin girki
daga safiyar yau tunda kinga ai Amina tayi
miki na kwanakin ukun da ki ka yi har gashi
tayi na jiya ko?
Na ce haka ne, don haka ina so ko shayi ne
ki hada a sha da rana sai a yi abinci na ce to.
Kamar yadda ya fada hakan nayi sai dai na
dada da soyayyen kwai tunda da biredi za a sha
shayin.
Yana tsaye yana saka links din rigarshi ni
kuma ina goge mishi takalman da zai sa
maganar makarantata tana cina a rai.
Amma gagara yi mishi maganar. Ya gama
shirin shi zai tafi ya ce, "Kiyi wa Amina
magana zata nuna miki komai na kayan
amfani."
Na ce, To. Har ya juya sai ya dawo "Kina
da magana ne? kamar nayi shiru sai na kasaa
na ce eh. 
Ya ce, "To menene? Na ce, Ta game da
makarantana ne. Ya ce, Ban manta ba, sai da
nayi nufin kiyi sati biyu ne sai ranar Monday ki
fara zuwa.

Amma idan kinga hakan bai yi miki ba ki
shirya gobe ki fara zuwa.
Na dawo dakin nashi nayi mishi
kyakkyawan gyara na hada kayan wankin
dakin.
Sannan na nufi kicin don nasan dakina baya
bukatar gyara. Sai da na gama gyaran kicin din
sannan na fito na samu Amina a dakinta.
Tana can ciki, don haka a falo na tsaya nayi
sallama. Ta fito cikin murmushi.
"A'a, Amarya ta fito ko ai darling yayi mun
magana kan ya kamata na huta haka kema ki
shiga kicin din, shekaru bakwai ai ba sawa, ba
ne.
Kullum fa aikin kenan da safe kana kicin da
rana haka da daddare kuma baka huta ba. Ai
kin ga kwana biyu ai nima na kan samu barci.
Don jiya har ce mun yayi na kara dan nauyi
alamar nayi kiba."
Na ce, "Haka ne. Ya ce, Nazo wurin ki ki
nuna mun abubuwan amfani."
Ta fito ta shiga kicin din tana nuna mun
inda abubuwan suke. Ta juya ta fita na kasa
hassala komai don bacin rai.

Me take nufi da maganganun da tayi mun.
na dan kokarta na fara aikina.
Dafa duka nayi da taji hadin kayan lambu
da karas da hanta, sannan nayi lemon ginger na
hada duka na gama cikin kankanin lokaci.
Don haka nayi wanka na gyara jikina na
kammala komai a wajen shi kamar yadda aka
saba.
Ba a wani dade ba naji dawowarshi na mike
na shiga falon, amma har Amina ta riga ni ta
tsiyaya mishi lemon jinjar tana ba shi a kofi.
Raina ya sosu amma sai na shanye na
karasa tare da yi mishi barka da zuwa.
Na gyara zama ina zuba mishi abincin na
mika mishi ya karba ya fara ci, ita ma Aminan
tana ci tana magana.
Kaga cin abincin yan Jami'a, wannan
hade-hade ai dole yayi dadi ko ya ki don kuwa
zakin abinda ke ciki kawai ya isa.
Kamar yadda ban ce ba haka shima ya gama
cin abincin shi ya koma wurin aiki, nima na
tattara wurin sannan na fitO na samu yara sun
dawo.

Na basu abincin sannan na dora na dare,
tuwo nayi miyar kuka.
Ana gobe zan koma makaranta. Mallam ya
zauna damu a falon shi Amina Hauwa'u zata
koma Makaranta gobe.
Don haka ina so ki rinka yin abincin rana
kullum in yaso ita sai ta rinka yin na dare.
Bata musa ba haka nan ni ga wurina sauki
na samu, don haka shiri sosa nayi da sassafe
muka fita tare zuwa Makaranta.
Yan ajinmu kowa da abinda yake fada
akan canzawar da nayi, ballantana Nasiba da
ke ta bina da kallo.
Ta dai gaji ta ce, "Kai mu ma dai bari muyi
auren nan mu ji." Na ce, "Kyaji dai da shi."
Kullum da safe tare muke tafiya Makaranta
mu kuma dawo tare. Idan muka dawo kuma to
zan zo na samu Amina tayi abincinta na rana.
Don haka ni kuma idan na dan huta sai na
shiga kicin nayi na dare.
Ban taba sawa Amina ido a kan harkarta da
mijinta ba. Don kuwa ranar kwananta ina gama
cin abincina nake tashi na tafi dakina nayi
harkokin gabana.

Amma idan kwanana ne to sai ta kai sha
dayan dare, idan ba ce mata yayi zai kwanta
ba.
Haka nan idan ranar kwananta ne ko da
nake yin abincin dare to ita nake mikawa bana
cewa don nayi abincin sai na zuba mishi da
hannuna.
Ita kuwa ko ni ce nayi abinci ranar kwanana
to idan ban yi da gaske ba sai ta zuba ta mika
mishi, tana tambayarshi abubuwan da yake so.
Nayi ta kokarin daurewa akan abin, amma
ta kai ma daga shi har ita sun kure ni.
Don haka yau da na gama abinci kai musu
nayi falon na baiwa kowa a gidan nashi na
debo nawa na dawo dakina na zauna naci na
koshi.
Na dauko assignment din da nake dashi na
fara yi. Wajejen karfe tara sai gashi ya shigo
dakin ya nemi wuri kusa da ni ya zauna.
Lafiya ki ka dawo nan?"
Na ce, "Lafiya kalau, ina dai da abin yi ne."
Ya ce, "To ai da sai ki zo muje can kiyi
abinda za ki yin." Na ce, "Ai ina son nutsuwa
ne sosai."

"Kina so ki ce mun idan kina tare da ni ba
ki da nutsuwa?
Na ce, "Ni fa ba haka nake nufi ba, amma
ka duba ka gani fa lissafi ne kashi uku cikin
hudun aikin.
Haka dai ya hakura ya bar ni ya tafi.
Washegari kuwa naci abinci a falo sai dai
ban wani bata lokaci ba na mike na dawo
dakina.
Koda kwana ya juya kan Amina ma ban
tsaya ba ina gama cin abinci nake dawowa
dakina.
Idan ya tambaye ni na ce kasan jarrabawata
kusa ina da bukatar samun lokaci don karatu.
Sai dai ban sani ba ko abin ya fara gundurar
shi ne. da wurwuri na gama aikina na kammala
komai a yadda muka saba na dauko nawa na
dawo dakina na zauna.
Zan fara ci sai gashi ya shigo, "Tashi ki
wuce muje. 99 Na kalle shi sai dai ban musa
mishi ba don banga alamar zan iya yin hakan
ba.

Saboda yanayin da na gani a tare dashi
Muna shiga falon Amina tana zaune tayi baje-
baje ta sheka kwalliya sai kyalli take yi.
Ta kalle ni tayi 'yar dariya ta ce, "Hauwa 'u
kenan 'yar lelen darling to ke in banda abin ki
kin san darling ya saba cin abinci a nan don kin
yi girki.
Ki dauki naki kin tafi ai kin san ba zai sa ya
dauki nashi ya biki ba takamar ke ki ka yi.
Ban ce mata komai ba shima bai ce ba sai
dai maganar ta kara 6ata mun rai.
Nemi wuri ki zauna ban kuma yarda daga
yau ki kara daukan abincinki ki tafi wani wuri
kici ba.
Ban wani ci abincin ba, shima kuma hirar
yau ba wani sosai yake amsata ba tara da rabi
nayi na mike da nufin zuwa na kwanta.
Ya ce, Ina za ki na ce zan kwanta ya ce ga
dakinan na dan yi jim saboda ko kadan bana
jin dadin raina na ce ina so ne na yi
assignment.
Ya ce, Gobe kiyi. Dawowa nayi na wuce shi
na shiga dakin barcin shi ya kwanta

Bai shigo ba sai wajen goma da ashirin.
Daidai inda nasa kaina a filo yazo ya tsaya ya
kira sunana na amsa ya ce tashi ki zauna.
Menene damuwarki? Ya tambaye ni bayan
shima ya zauna a kan wani madaidaicin stool
muna fuskantar juna.
Na ce, Babu. Ya ce akwai gaya mun kawa
don na san kina da ita. Nayi shiru ban ce komai
ba.
Haba Hauwa'u idan nayi miki wani abu ki
fada mun don na gyara idan kuma wani ne sai
na dauki matakin da ya dace akai amma 1dan
ba ki fada mun ba wa za ki fada ma?
Ba zamana kike yi ba. Ba zan so na rinka
ganin ki cikin bacin rai ba abin kuma da ke
faruwa kenan kwana biyun nan maganganun da
yake yi mun su ne suka sani fara kuka saboda
nauyin da kirjina yayi mun.
Sai da nayi kukana na share hawaye sannan
ya ce "Kiyi hakuri amma ban san na bata miki
rai haka ba.
Ya mike ya dauko robar ruwan sanyi ya
miko mun, ban musa bà na karba na

kwalkwala na gyara zan kwanta tare da jan
bargo zan kwanta.
Yana zaune a inda yake ya ce "Idan ki ka y1
mun haka kin yi mun adalci? A hankali na ce
"Me nayi maka na rashin adalci?
Ya ce, "Ba ki sani ba? ya ce, Yaushe rabon
ki da kwana a dakin nan? Kin kusa kwana
goma.
Na kyale ki ne saboda bana son takura miki,
amma ke banga haka a tare da ke ba. A yanzu
kuma da na tirsasa ki kin ja bargo kin rufa.
Tashi kiyi min bayanin abinda ki ke so zan
yi miki, amma bana son ki rinka kokarin da
karfi sai kin tauye mun hakkina da ke kanki.
Danne tawa damuwar nayi na biya mishi
tashi bukatar. Zazzabin da na tashi dashi shi ne
yayi dalilin da muka kusa makara.
Duk da ban tsaya yin wani abu ba baya ga
shayin da na dafa.
Daidai lokacin da muka yi break sai ga
wayarshi. Na kalli Nasiba na ce, Ki raka ni
ofishin Mallam yana kirana.

Ta ce, A'a ke dai je ki nasan abinda kiran
yake nufi, sai kuma kawai ya ganni sokai-sokai
na rakaki.
Na juya na barta a friends joint na nufi
ofishin shi. Na samu dalibai da yawa anmma sai
na nemi wuri na zauna a can gefe saboda sanin
da nayi ofishin ba ya rabo da dalibai masuu
matsala.
Don shi ne Dean of students affairs, yana
sallamar na ciki ya kira sakatariyar shi ya ce
mata kada wani ya sake shigowa.
Sannan ya dawo ya ce Yaya jikin naki? Na
ce da sauki. To me zan kawo miki? Na ce,
ruwa kawai.
Ya miko mun ruwan sannan ya zauna a kan
doguwar kujerar da nake zaune a kai ya mannu
da jikina.
Na dan yi kokarin matsawa don kuwa
kunyar Mallam kan kama ni a irin wadannan
lokutan.
Shima matsowa ya sake yi na dan yi
murmushi ya ce, "A to kya yi dariya dai kema
me yasa ki ke guduna?

A hankali nayi magana na ce,"Bana
gudunka. Ya ce, "Kina yi mana koda yake na
fahimci laifi nayi miki shi yasa nake so ki gaya
mun laifin.
Na rasa yadda zan yi nayi mishi wata
magana. Kada kiji kunyar gaya mun
matsalarki.
Ganewan da nayi ba zan iya kaucewa ba
yasa na ce, Ni dai kawai na fi so na rinka zama
a dakina ne.
Ya ce, Zan bar ki ki rinka zama a dakinki
idan kin gaya mun dalili. Na ce, dalilin kenan
saboda karatuna.
Ya ce, Ban yarda ba, wannan ba dalili ba ne,
don haka ban yarda da zaman daki ba, tashi ki
bani madara a fridge.
Na mike na isa wurin fndge din na dauko
hade da tumblan na tsiyaya na mika mishi, ya
zuba mun ido yana kallona.
Na dan kawar da kaina gefe. Yasa hannu ya
riko hannuna da kofin gaba daya ya kai
bakinshi. Sai da ya shanye madarar sannan ya
sake hannuna na ajiye kofin.

Ya ce, Koyi hidimar mijinki. Ki kula da
abubuwan da yake so da dabi'unshi nunawa na
kusa dake cewa abinda yake yi baya baki
haushi.
Don za ki yi wanda yafi haka. Kina da kyau
kina da kuruciya, baya ga haka Allah yayi miki
wasu baiwa da kema ba ki san da su ba.
oUwa uba kuma mijinki yana sonki. Kada ki
bar wa wata mijinki saboda zafin kishi.
Kuma don kina jin haushin wani abu ba zai
sa na canza dabi'ata ta zama da ku ba a
kullum.
er Juyowa nayi na kalle shi saboda abubuwan
da yake fada. Ya ce, Eh matsalarki kenan ko ba
haka ba ne?
Na ce, Ni ba haka ba ne, na ce maka bani da
matsala. Ya dan yi dariya ya ce, To naji ba ki
da matsala.
Na mike da niyyar tafiya, don ganin lokaci
ya kure na break din mu, na dauki tumblan da
robar zan mayar, shima ya mike ya biyo ni.
Ina ajiyewa na juyo ya rike ni tare da
mannani jikin bango yasa hannu ya zare
hijabin da ke jikina.

Na dan fara kokarin yin magana amma bal
bar ni ba. Na fara kokarin zamewa ya dauke ni
ya ajiye ni a kan makeken teburin da ke
tsakiyar office din.
Da kyar naja jikina na koma kan kujerar da
na baro na kifa kaina. Na kasa komawa kusa da
shi na dauki hijabina. Na kuma kasa kallon shi.
Ya taso ya zauna kusa da ni tare da jawo ni
jikinshi nayi saurin cewa zan koma aji fa
kuma...ya ce, kuma me?
Kunya tana da kyau a addini, amma taki
tayi yawa Hauwa'u, ki daure ki dan rage
saboda ni ki taimake ni kema kuma ki taimaki
kanki.
Da na dawo na zauna sai na fahimci gaskiya
kawai ya gaya mun, kishi shi ne abinda yafi
kuntata min.
Don haka ya zama dole nayi koyi da
shawarar da ya bani. Shiri sosai nayi ranar da
na karbi girkina nayi kayatacciyar kwalliya.
Na shiga dakin shi na fitar da duk wani
abinda bai yi mun ba, na sake shimfidu na
feshe shi da turare.

Ina kammala abinci kuwa na hada komai
na zauna zan fara zuba abinci sai Amina ta
dauko plate din shi zata zuba mishi kamar
yadda ta saba.
Na mika hannu da niyyar karba, ta kalle ni
ai zan zuba mishi ne, na ce eh na sani amma ci
naki kawai na hutar da ke.
Ta dan tabe baki tare da cewa, ai shi kenan
na zuba mishi na mika mishi, sannan na zuba
mishi abin sha na ajiye a kusa da shi.
Sannan na zuba nawa na fara ci. Duk motsin
da zai yi idona na kanshi na kankane, don haka
yau ko doguwar hira ba ayi ba.
Tun ina yi ina dan jin kunyar abubuwa har
na zake, sai kuma na gane da gaske abinda ys
takura mun kenan.
Shirye-shiryen jarrabawarmu ya kankama
gadan-gadan, don kuwa a gobe ne ma zamu
fara.
Zama tsakanina da Amina ya canza gaba
daya, don kuwa sai na gaisheta sau uku kafin  ta
amsa mun sau daya.

Ban kuma taba fasawa ba. Ko wurin cin
abinci muka hadu sai takai ta kawo ne magana
ke hada mu.
Idan bata ga dama ba kuwa ko nayi mata
bata amsawa. Ta daina shisshigin zuba mishi
abinci ranar girkina, ko shisshige mishi da take
yi.
Shirin jarrabawa ta bata hana ni hidima da
mijina ba, don kuwa a yanzu ne ma nake jina
na fara auren.
Na gama hada abinci a falo na fara zuba
mishi salad saboda azumin da yayi.
Ya fara ci na kai hannu zan dauki cokali sai
naga ta rike, na ce barı mana na gama zuba
mishi sai na baki.
Kan na ankara sai kawai naga ta fauce shi a
hannuna ta ce, To duk maitakarki sai na zuba
nawa, jarrababbiya kawai.
Bude baki nayi galala ina kallonta, shi kuma
cikin bacin rai ya ce, Yaya haka? Meye haka
kuma daga magana sai ki zage ta? To bana so.
Eh mana ai dole ka ce ba ka so sai kawai ta
fashe da kuka. Muna zaman zamanmu ka
dauko masifa ka kawo mun cikin gida.

Duk abubuwan da take yi mun kana gani ba
ka ce komai ba, saboda ba haka kawai ta barka
ba, da haka muke?
Ta shiga tsakaninmu ko kallon arziki baka
1ya yi mun sai idan bata nan har ta kai ma zata
wulakantani a gabanka, kuma ka goyi bayanta.
Tana kukanta ina rike da cokali a hannuna
na kasa komai saboda takaici, shi kuma salad
dinshi yake sha tamfar ba a yi wani abu ba.
Ya kalle ni idan ba za ki iya zuba mun
abincin ba ajiye ki bani wuri. Inda zan iya da
ajiyewa nayi na tashi, to amma ba zan iya ba.
Na zuba mishi na kammala mishi komai na
mike na tafi dakina na zauna a bakin gado.
Maganganun Amina suna dawo min ban
taba jin mutumin da yayi mun irin wannan
zagin ba.
Kala Mallam bai ce mata ba saboda bani da
mutuncin da zata zage ni ayi mata magana.
Washegari kicin na fara shiga na hada abin
karyawa na dauka zan shiga naji su suna
magana.

Da alama kuma ba ta dadi ba ce, na karasa
dakin na zauna a kasa na gaishe shi ya amsa a
dake.
Na hada mishi nashi na mika mishi ya zuba
mun ido, nayi gaggawar sunkuyar da kaina.
"Gargadi na karshe da zan yi miki shi ne, na
kada ki sake zuba mun abinci ki tashi ki bar ni
da shi a wurin, shashashar yarinya kawai."
Na ajiye a gefe na tashi na shiga cikin bed
room din shi don na gyara, sai dai raina a
matukar bace.
Na gana abinda zan yi na fito na same shi
yana ee mata ba za ta yi ba. Idan kinga za ki yi
girkin da zaku ci da rana shi kenan.
Idan kuma kin ga za ki iya tilasta ni sa ta yi
miki girkin da zaku ci don kawai tana amsa
sunan matata sai mu gani.
Tunda na fahimci ba kya jin maganata. Na
gama shirina na fito muka tafi.
Makaranta kowa a shirye yake don fara
jarrabawa, kuma mun fito lafiya ba tare da
matsala ba.

Na biyo office din Mallam ba shi da alama
zai tafi yanzu, na ce ko zan tafi ne saboda mun
gama jarrabawa.
Bai kalle ni ba nima ban kara cewa komai
ba. Ba mu dawo ba sai wajen karfe uku.
Amina bata yi girki ba na shiga dakina ina
kokarin neman abinda zan ci saboda wata irin
gigitacciyar yunwa da ta kama ni.
Shayi na hada na sha wanda take kuma ya
burge mun ciki, nayi ta kwara amai babu
kakkautawa.
Nayi wanka na saka jallabiya na shigo cikin
jikina a mace na dauko indomie na yara na
dora a wuta cikin sauri ta nuna na ci na dan ji
dadi.
Sannan na koma nayi La'asar kafin na dawo
na dora abincin dare.
Duk abinda nayi kokartawa kawai nake yi
saboda wani zazzabi da ya rufe ni. Na hada
komai na kai mishi yadda muka saba.
Na zuba mishi abinci har yaci ya gama
Amina bata zo ba, ya kalle ni.

"Ke ba za ki ci ba ne?" Na ce, Bana jin dadi
ne. ya ce "Allah ya sauwake, amma da kin
daure kin ci ko babu yawa."
Ban yarda na ci ba don kuwa zuciyata ba a
nutse take ba.
Wajen karfe dayan dare na tashi saboda
murdawan da cikina ya ke yi, na shiga bayan
gida wani aman ne ya sake kubuce mun, nayi
ta yi.
Motsin da naji a bayana baisa na juya ba,
don na san Mallam ne. na wanke jikina na
dawo daki na kwanta.
Ban wani jima ba na sake komawa. Tun ina
aman abubuwan da na ci da rana har sai da na
koma kakarin aman kawai nake yi.
Amma babu abinda ke fita. Nayi matukar
galabaita.
Wajen karfe hudu saura kwata, Mallam ya
dauke ni zuwa asibiti, tun kan mu isa naji ni a
jike, abinda na dauka fitsari nake yi saboda
wahalar da nayi. 
Sai dai ina fitowa daga cikin motar hasken
fitilun dake harabar wurin suka haskake mana
jinin da ya wanke illahirin kayan jikina.

Cikin wani irin firgita nayi luuu zan yi kasa,
yayi saurin rike ni. Daukata yayi ya shigar dani
asibitin take kuma Nurses da Likita suka yo
kaina.
Gwajin farko aka tabbatar mana ciki ne,
kuma ya fita. Wankin ciki aka shigar dani, shi
kuma ya juya ya tafi, don fara kiran sallar
Asubah.
Sun so su rike ni amma naki yarda, don
haka muka dawo gida wajen karfe goma.
Jarrabawar ranar dai ta wuce ni. Abin da na
ce wa Mallam kenans ai dai bai ce mun komai
ba, tukinshi kawai yake yi.
Muna dawowa gida kuma ya sake shiryawa
ya fita don zuwa wurin aiki. Labarin da Nasiba
taji ne yasa ta zuwa bayan gama jarrabawarta.
Ta zuba mun ido cikin mamaki.
"Kinga yadda ki ka zabge kuwa yau kawai?
Gaskiya kin ji jiki Hauwa'u, sannu."
Ina kwance na amsa. Sai lokacin ne Amina
ta shigo a'a kun zo ne? Nasiba ta fara gaisheta.
Suka gama gaisawa sannan tayi mun sannu
da jiki ta fita. Sai da Mallam ya dawo Nasiba ta
tafi. 

Har cikin dakina ya shigo ina kwance a kan
gado na saboda rashin karfin da nake dashi.
Na dan yunkura na żauna ya ce, Yaya jikin
naki. Na ce da sauki. Ba ki da matsala?ie
Na ce, Eh sai ta rashin karfi, ya ce eh ai sai
a hankali wannan kuma. Don kin zubar da jini
da yawa, ga kuma aman da ki ka kwana kina
yi.
Na dan daga tafin hannuna ina kallo, shima
ya rike yana dan latsawa.
To amma Hauwa'u me yasa kina da ciki
har kin shiga wata na uku ba ki taba gaya mun
ba? Me ki ke nufi da hakan da ki ka yi?"
Yanayin tambayar tashi tayi mun wani iri.
Na ce, "Ban san ina da shi ba. Abin da na sani
kawai shi ne, na kan tashi da zazzabi da safe,
amma baya ga haka bana jin komai.
Sai aman da nayi jiya, shi kenan. Ya ce, To
Allah ya baki lafiya, na ce amin. Muka canza
maganar zuwa can kuma sai ya sake cewa, Ina
fata kin san da cewa maganar karatun ki ba zai
shafi al'amarin aurena da ke ba ko?
Na dan kalle shi zuwa can na ce, kana
zargin wani abu ne? yayi shiru na dakiku kafin

ya ce, a'a bana yi. Na ce to nayi maka
alkawarin ba za ka taba ganin wani abinda 
baka so ba game da maganar karatuna ba.
Yace,  To na gode,  yayi mun sai da safe 
sannan ya fita.
Duk da rashin karfina na lallaba naje
makaranta a washegari don jarrabawata. Shima
kuma yana jirana a waje lokacin jarrabawar ina
gamawa ya dauko ni ya dawo da ni gida.
Bai ce sai ya gama ayyukanshi ba. Duk
abinda nake yi daurewa kawai nake yi saboda
yadda zuciyata take cunkushe.
Babu abinda ya tsaya mun irin ganewan da
nayi har yanzu ban rabu da matsalar mahaifar
da na samu a gidan Ahmad ba.
Yanzu me zan yi a kai? Zan sami Mallam
nayi mishi bayani ne ko kuwa yaya?
Yamma tayi, ban yi kasala ba saboda
tunane-tunanen da ke damuna gara nayi aikin
da ke gabana kawai duk da rashin karfin jikina.
Na shiga kicin saboda na dora abincin dare
na samu Amina a ciki tana yi don haka na
dawo dakina na sake kwanciya.

Don haka a kwanaki biyunnan in banda
jarrabawata bana leka ko ina, ko wurin cin
abinci bana zuwa.
Shi ne dai yake shigowa ya dan yi mun hira
ya tafi saboda tunanin da yake yi na rashin
karfin jiki ke damuna.
Duk da jarrabawata ban ji kunyar shirya
lafiyayyen abinci ba, ranar da kwanana ya
zago
Nayi kwalliya mai ban sha'awa cikin yadin
material baki da pink mai rawa dinkin doguwar
riga ya kuma bi jikina ya manne saboda yaukin
yadin.
Ni kaina nasan ya matukar yi mun kyau,
don ya karawa hasken fatata kyalli. Na feshe
jikina da turare.
Sai da nayi sallah sannan na shiga falon.
A yanzu Amina ta daina yi mun shisshigin
makalkale Mallam ranar girkina, don haka ko
bana wuci sai nazo nake yi mishi abubuwan da
yake bukata.
Na shiga falon yana ganina ya dan saki
murmushin da ban san ko na meye ba a cikin
biyu, na ganin jikina yayi kwari ne ko kuma na

mai yaba kwalliyar dayar mu ba ne a gaban mu
ko zai yaba miki kwalliya to sai kun kebe don
gudun cin fuska.
Na karasa gaban shi ina zuba mishi abinci
na gama na zuba mishi abin sha na gyara zan
zauna ya ce ke fa?
Kamar nayi magana sai na fasa na dauki
plate ina zubawa Amina ta ce ai da ka barta
kawai kila bata jin ci ne. ka san illar bari yawa
ne da ita ballantana wanda a ka jawo shi da
karfi.
Ai ma an auna arziki da abin ya tsaya a
haka, ga yar makwabtan nan namu da suka
shigo duba ki shekaranjiya ai garin haka ita har
yanzu bata sake haihuwa ba.
Don an ce mahaifarta ta samu matsala
kawai fa akan tana Jami'a itama kamar dai
nakin nan."
Na kalli inda Mallam ke zaune yana cin
abinci sai dai fuskarshi ta canza gaba daya, na
zuba abincin na ja gabana zan fara ci.
Ta fara kokarin ci gaba da zanceen nace,
Amina ya isa haka. Ta kalle ni ta ce, au, ya isa
kuma kada nayi miki nasiha don na taimake ki?

Al ni 'yar uwa na dauke ki don kuwa ni ko
kishi da ke bana yi. Mallam ya ce, ta dai ce ya
isa haka ina ganin da sai kiyi shiru.
To ai shi kenan tunda dai duk bakwa son
zancen. Ita gaskiya kasan daci ne da ita
darling, amma tunda ba ka so shikenan. 
Ta dan yi murmushi ta kalle shi, darling sai
da safe. Ina rike da cokali da abinci a plate ina
dan coccokalawa amma na kasa ci saboda
bacin rai.
Bana shiga harkar Amina, amma ita sai ta
shiga tawa. Har ya gama cin abincin bai sake
cewa komai ba.
Na kuma san dama tayi mishi maganar ne
don ta saka mishi damuwa a ranshi da zargi
wanda dama daga tambayar da yayi mun a
ranar da abin ya faru.
Ganin da nayi hankalinshi yana wani wuri
yasa na tattara abin da zan tattara na wuce shi
naje na kwanta.
Washegarin da muka gama jarrabawa a gida
na wuni. Ina zaune a gaban Baba Ladi don har
yanzu tana nan bata tafi ba, tana yaba mun
kyan da nayi.

Ta ce, "Gashi ba zama ki ke yi ba amma
kwanciyar hankali sai dai ina ga ko za a karbar
miki magani ne 'yar nan?
Na ce, A'a Baba Ladi lafiya kalau, ni kuwa
na fada mata haka ne don na san matsalata ya
kuma zamar mun dole na fuskanci Mallam
nayi mishi bayani.
Sai dai ta yaya? Tunanin da nake tayi
kenan. Ban koma ba sai da na jira dawowar
Babana nayi musu sallama bayan nayi musu
alherin da na riko musu.
A yanzu zamanmu da Amina ya canza.
Kasancewar mun gama jarrabawa ni ke yin
abincina na cikakken kwanaki biyu rana da
dare.
Babu damar na fito tsakar gida zan yi wani
abu ko zan shiga kicin sai ta fara zazzaga "
maganganun habaici iri-iri.
Ni kuma ban iya irin wadannan habaice-
habaicen ba, don haka bana kulata. Abinda na
sani shi ne, bata fito baro-6aro ta ce dani take
yi ba.
Duk da nasan dani din take yi, ni kuma bana
Son rikici.

Rannan na kwana dakin Mallam na fito da
sasafe cikin kwalliya sosai don yin abin
karyawa. Kamar yadda muke hutu suma 
Malam Jami'a hutu suke yi.
Don haka shima Mallam baya zuwa aiki
kullum, sai ya dauro. Kokarinshi na ganin ya
kammala karatun shi ne na Phd din da yake yi.
Hakan ne yasa na kuke nake shirya mishi
gara iri-iri. Na shiga kicin na fara harhada
abubuwan da zan yi amfani da su, sai ga
Amina ta shigo.
Ta tsaya tana kare mun kallo, na ce mata ina
kwana? Sai da ta tabe baki sannan ta ce, lafiya.
Wai Allah ya rufawa mutane asiri kwashen
ragowar mutane darling ya dauko in banda
haka da ban san irin sanaben da aka yi mana a
cikin gidan nan ba.
Duk da 6ata mun ran da maganar tayi
kokari nayi na shanye amma sai na juyo na
fuskanceta.
Nayi murmushi na ce, Amina kenan, ai ni
ya kwaso ni yana da cikakken sanin cewa biyu
sun aure ni kafin shi.

Amma duk da haka ya aura yake kuma
ganin mutuncina da darajata da ta iyayena.
To amma ke fa? Matar da ya aura a zaton
budurwa ya ganta a burme ga kuma tsaraba a
Sunke jagwalgwalon 'yan birni?
Don haka duk abinda za ki gaya mun fade
shi ba zan ji haushi ba.
Na juya na ci gaba da aikina, kirjina sai
harbawa yake yi don naji zafin maganar da
Amina tayi mun.
Ni kuma nasan na fada mata ne kawai don
ramuwa ba wai don naji ba, asali ma ni ban san
komai game da ita ba.
Baya ga 'yan uwanta da nake gani suna
zuwa. Ban san lokacin da ta bar wurin ba, na
dai juyo ne ban ganta ba.
Na gama aikina na dauko a babban tray na
shiga falo zan ajiye na sameta a falon tana
zaune tana kukan sharbe shi kuma yana wasu
bayanai da ban fahimta ba.,
"Zo nan Hauwa'u". na dawo kan doguwar
kujerar da yake na zauna na ce gani.
"Me ya hada ki da Amina ki ka gaggaya
mata maganganun da kika yi mata na kalle ta

yadda ta dage take fyace majina da gefen rigar
barcin ta.
Na ce, Tazo ne ta ce maka na gaya mata
bakaken maganganu amma bata yi maka
bayanin dalilin da yasa na gaya mata ba?
Ke bana son surutu, ki bani amsar
tambayata kawai.
Nayi mishi bayanan komai da ya faru tun
shigarta kicin samuna da tayi da kuma maganar
da ta gaya mun.
Shiru yayi zuwa can ya ce ni na sanki
Amina nasan kuma ba karya tayi miki ba, kin
fada mata abinda ki ka fada wane hukunci ki
ke so nayi mata bayan ke ce ki ka fara gaya
mata bakar magana.
Duk lokacin da dayarku ta tsokani wata da
magana ta rama kada mutum ya zo wurina don
ya ji zafi.
Bana so, ya ya zan auro mata ki zo kina
gaya mata irin wadannan maganganun, idan
bazawara na auro ta ina ruwanki, ina abinda ya
shafe ki?

Ke na aurowa ita ballantana ki ce bata y
miki ba? Ai ni ki ka zaga ba ita ba. Ya kalle n
"Tashi ki hada mun abinci.
Na hada mishi abin karyawa na mika mishi
na hada mishi ruwan lipton a wani kofin na
ajiye mishi.
Bata nuna alamar ci ba don kuwa har yanzu
zaune take tana kuka tana fyace majina.
Ya gama karyawa na mike na dawo wurina
na kwanta doon na dan samu barci sai dai
hayani ya ce ta kaure tsakaninsu bana jin
abinda yake fada ita ce dai take bayanin ya
wulakantata.
Ya tona mata asiri a wajena, don haka ita ba
zata yarda ba.
Wasa gaske karamar magana sai ta zama
babba, kafin yamma ina kicin sai ga iyayen
Amina sun iso, Goggonta da kuma yar 
Aminan
Na shiga dakin Aminan inda suke na gaishe
su, sannan na kai musu abin tabawa tunda ni ce
a kicin, na dawo na ci gaba da harkokina.
Ba a jinma ba aka yi kirana a falo na shiga,
gaba daya sun hallara. Na ce mishi, Ga ni

tunda shi ne ya kira ni ya ce yi musu bayanin
abinda ya faru dazu da safe.
Nayi bayanin komai suna salati suna 
sallallami tare da tafa hannu, ita kuwa Amina
kuka take yi.
"Alhaji ka ci amanar son da yarinyar nan
tayi maka." Ya kalle ni "Tashi ki tafi." Na
mike zan tafi, Goggon Amina ta ce, "A'a ta tafi
ina, ai gara ta zauna ayi da ita tunda ko ta tafi
ma kawar da jiki ne kawai za a labarta mata
komai.
Tunda ta kai ma sirrin dake tsakaninka da
matarka dadadde ma bai tsira ba. Ya kalle ni,
ina ce ai ki ki ke yi? Na ce, eh. Ya ce To je ki
abinki
Na dawo kicin jikina a sanyaye magana na
gayawa Amina don taji zafin ta gashi ta zama
gagarumna.
To da alama dai kenan maganar da na fada
mata gaskiya ce ko kuwa yaya? Ba su fito ba
sai sallar Magariba.
Na kai musu abincin su dakin Amina, nima
na shiga dakina don gabatar da sallahta.

Mallam bai nuna min komai kan maganar
tunda da ni da shi ne kawai muka san
maganar bata taba shiga tsakaninmu ba.
Nayi ta ne kawail don na rama bakar
maganar da ta yi mun, ita kuwa Amina
tsakaninsu da darling din nata ya ki dadi.
Don ta kafe akan cewa ya wulakantata a
wurina, ya tona mata asiri. Zama tsakanina da
ita kuwa abin ba a cewa komai, don a yanzu ko
na gaisheta bata amsawa.
Idan kuwa a wurin cin abinci muka gamu,
to babu mai cewa wani komai. Ya hadamnu
yayi mana magana a kan hakan ta ce ita
tsakaninta da ni babu zaman lafiya har abada.
Idan ba kwatar mata hakkinta yayi ba. Za
kuma ta tabbatar na gane kurena. Ya ce to babu
laifi, ke Hauwa'u na ce na'am, ya ce ke ce
Rarama don haka kada ki gajiya. da gaisheta da
kike yi kullum.
Don Allah baya son gaba ta wuce kwana
uku, haka nan kada ki riketa da komai a cikin
ranki kin gane ko? Na ce eh ta kalle ni taja
tsaki ta tashi ta tafi.

Don haka bana jin haushinta, ya'yanta
kuwa 'ya'yan mijina ne, ina da kyakkyawar
alaka da su.
Koda basa zaman gida saboda makaranta,
don lokacin da su kenan mu'amallar da ke
tsakaninmu mai kyau ce.
A daidai wannan lokacin ne na fahimci ina
da sabon shigar ciki, saboda kula da nayi ta
hanyar yawaita yin gwajin do it yourself da
nake yi.
Na same shi zaune yana duba takardun da
yake rubutawa na kammala karatunshi na nemi
wuri na zauna ina jiran ya gama.
Ya kalle ni, yaya dai amarya da magana ne.
Na dan yi murmushin jin suan da ya kira ni, na
ce eh amma ai zan jira ka gama tukuna ya ce,
a'a ke dai na tattara na ajiye kawai maganarki
ai tafi wannan aikin tunda don ku ake yin shi.
Matso nan ki zauna na karasa inda yake
nuna mun na zauna sai dai na kasa yi mishi
bayanin saboda zuba mun ido da yayi.
Ya dan yi murmushi ya ce, "Hauwa'u
kenan, kin san wani abu? Na dan girgiza kai ya

ce, Kunyarki tana bani sha'awa, tana kuma
kara mun sonki da ganin martabarki a kullum.
Don kuwa nasan kunya aba ce da Allah
yake yiwa salihan bayinshi. Cikin hikima ya
sani nayi mishi bayanin komai, don haka take
kawai.
Sai ya kira Likitan da yake mu'amalla da
shi ya ce, mu same shi a gida. Ya rubuta
gwaje-gwaje da kuma scarming ba mu dawo
gida ba sai da muka biya muka yi.
Kamar yadda aka taba yi mun bayani a
baya, wannan ma haka ne, bambanci kawai shi
ne wannan cewa yayi mahaifata bata da karfin
rike nauyi mai yawa.
Don haka idan cikin ya kai wasu watanni za
a daure bakinta, don haka zan rage ayyukan
karfi da kuma yawan Zirga-zirga har zuwa
lokacin da za a daure.
Muka dawo gida ya ce naje na kira mishi
Amina. Nayi sallama a bakin kofar na shiga
nayi mata bayanin kiran da yake mata, muka
hadu a falon yayi mata bayani a gajarce.
Sannan ya ce, Don haka yana so ta kar6ar
mun aiki har kafin na samu lafiya nayi kwari.

Tayi mishi wani irin kallo da ban taba ganin
tayi mishi makamancin shi ba, sannan ta ce
"Zakari kenan lallai ka same ni a yadda ka ke
so na karbeta abinci fa ka ce?
Ya ce. eh na wani dan lokaci ne kawai
saboda lalurar da ke tare da ita. Ta ce, To ba
zan iya ba ko cikinta ya zauna ko kada ya
zauna wannan matsalarku ce ba tawa ba.
A kan wannan 'yar iskar karuwar da ka.
"Ke! Ya daka mata tsawa, take kuma da ni da
ita muka zuba mishi ido.
Ni dai na dauka zai rufeta da duka ne
saboda abinda na gani a cikin idonshi, itama
kuma bata kara cewa komai ba.
Juyawa tayi ta fita. Shi kuma ya koma ya
zauna sai da na bari zuciyarshi tayi sanyi
sannan na ce ni fa idan ka yarda ma zan iya yin
girki tunda dai ba mai yawa ba ne.
Ya ce, "A'a ki bari kawai nasan abinda zan
yi."
Da daddare Amina bata yi abinci ba, kamar
yadda ta fada shi kuma yace bai yarda nayi ba,
don haka take away yayi mana har da yaran
gaba daya.

Washegari da safe da kanshi ya shiga kicin
ya tafasa ruwan zafi ya hada tea ya baiwa
yaranshi, sannan ya ajiye mun ya tasa ni a
gaba.
Na ce, "Da ka yarda da abinda nake gaya
maka. Zan iya kananan aikace-aikace shima
Likitan ya gaya maka jijjiga jikina ne ba zan yi
ba.
Ya ce, "Ban yarda ba, idan kuma na gane
kema ban isa na saki ko na hanaki ba zan san
irin zaman da zan yi da ke."
Wannan magana da yayi tasa jikina yayi
sanyi, don haka ban sake yi mishi maganar ba.
Kwance kawai nake a dakina tunda yau Amina
ta karbi kicin din.
Waya muke yi da Nasiba kan batun aurenta
wata mai zuwa, tare da yi mata bayanin halin
da nake ciki.
Muna 'yar hira kan shirye-shiryen bikin.
Mallam ya shigo ya zauna a kusa da inda nasa
kaina a kan gado yana jin hirar shakiyancin da
Nasiba take yi.
Ya dan yi murmushi bayan na kashe wayar
ya ce, Kawancenku da Nasiba dai akwai

mamaki a ciki, don kuwa halayenku daban-
daban.
Na gyara zamana a kan gadon ya miko mun
ledar da ke rike a hannunshi tare da plate na
bude rabin kaza ce sai wata hadaddiyar shinkafa
a robar disposable.
Na mike tsaye ya ce, ina zuwa? Na ce zan
dauko abu ne a fridge. Ya ce, zauna me za ki
dauko? Na ce ruwa.
Ya isa fridge din ya miko mun robar ruwan
swan gyara zama nayi sai da na kusa cinye
abincin nan da rabin kazar sannan nasha ruwa
sannan ya fita.
Da daddare ma shigowa yayi ya ce ko zamuu
je falo ne ya ce, To idan za ki iya na dan yi
murmushi na ce, Haba dai nan da falon kuma
bayan na ce maka gar nake jina.
Ka dai yarda ne in kuma aka ce haka zamu yi
ta zama ai zaka wahala da yawa, ya ce to ya na
iya Hauwa'u?
Ina so naga dan da za ki haifo mun sannan ko
ba don ni ba kema ai kina da hakkin na kula da
ke, sannan na gamsar da kaina cewa ban kware
ki ba. Don ina da wasu 'ya'ya kefa?

Tausayinshi ya kama ni, lalurar da ta same ni
a gidan wani shi kuma yana ta wahala da ita.
Muka shiga falon Amina ta sha kwalliya tana
zaune ta gama abincin ta tunda girkinta ne. ban
sani ba ko ganin Malam da tayi daga wurina ne
ya 6ata mata rai?
Tunda ba ya shiga dakin wacce ba ita ce dda
girki ba, sai bisa lalura. To ita kuma bata dauke
ni a matsayin mai lalura ba. Babu wanda ya ce
wani abu a cikinmu har ita.
Na nemni wuri na zauna shi kuwa ya shiga
uwar dakinshi. Ta mike ta bishi zuwa can ya
sake fitowa tare da ita ya zauna a kan kujerar da
ya saba zama.
Ta dauki plate dinshi ta zuba mishi abinci ta
mika mishi, bai kalleta ba da remote a hannunshi
yana kokarin kamo (BBC World).
Ta gaji ta ajiye a kasa ta zuba mishi ruwan
lemo a kofi, ta debi nata taja gefe ta fara ci.
Ni dai dama a koshe nake don kuwa duk
sanda ya fita zai shigo mun da wani abu. Babu
wanda ya yi magana a cikinmu, don kuwa yanzu
bama hira da Amina.
Hirar dai da shi ne, to shi kuma yau fuskar a
daure take, don haka sai kawai na mike na dawo

dakina, saboda hango abubuwan da ke shirin
tashi da nake yi.
Mallam ya daina cin abincin Amina kwata-
kwata ni kuwa kullum zai kawo mun na rana da
na dare da safe kuwa hakura nake yi na sha tea
A hankali kuma yana ta neman mai aiki har
kuma an samu, sai dai aikace-aikacen gida ne
kawai ban da girki.
Babu abinda bata yi ba amma ya ki yarda ya
rinka cin abincin nata, wanda hakan ne yasa
manyansu suka zo don yi musu sulhu.
An kuma bata rashin gaskiya, shi kuma an
bashi hakuri tare da jaddada wa Amina kan ya
kamata ta gyara kan zamanta da mijinta shi kam
ya kafe ya ce ba zai ci abincin ba sai na wartsake
mun koma canje-canje yadda aka saba, amma
yanzu tunda ya nemi alfarmar ta a farko taki to
baya so ta rinka girkawa tana ci.
Bikin Nasiba yazo, har gida ta kawo wa
Mallam wanda zata aura suka kuma ba shi IV,
don haka shiri sosai muke yi na bikin, duk da dai
a gida nake zaune amma komai da ni ake yi a
waya. 
Sanin da nayi Mallam ba zai bar ni zuwa
walima da send forth ba yasa ban ma bata lokaci

wajen tambaya ba, amma a yau daurin aure shiri
nayi cikin wani irin leshi mai kyan gaske.
Ga wani irin annuri da ke fita a jikina na
kwanciyar hankali da zama wuri daya, ga kuma
kyan da yaron ciki ke sawa.
Don haka ko ban ce komai ba ma an san na
hade kenan. Zama nayi a dakina ina jiran
shigowar Mallam don mu tafi tare, tunda nasan
zai halarci daurin auren, wanda za ayi karfe
goma na safiya.
Ya shigo dakin cikin babbar riga 'yar ciki da
wando na asalin yadin voil fari tas da hular shi
damanga itama fara.
Sai bakin takalmi sawu ciki da agogonshi da
ya daura rolex mai bakar fata.
Ina murmushi ina kallonshi a yau kam
annurinshi bai sa na kasa kallonshi ba dongon
mutum sosai dan siriri ba can ba baya cikin
bakake baya cikin farare.
Na sha rokonshi ya bar kasumbar shi da
kullum yake kankarewa amma sai yayi
murmushi kawai ya gyara dan gashin bakin da ta
zagaye labban bakinshi na sama. Na dai yi kyau
kenan na sake fadada murmushina na ce, ba
kadan ba, ya ce to ni zan tafi. Na mike ina gyara

gyalena, ya ce ina za ki? Na kalle shi na ce, 
gidan bukin mana. Ya ce, a'a ni bamu yi haka da
ke ba, gabana ya fadi na ce, "Haba Mallam,
bikin Nasiba ne fa kada kayi mun haka."
Ya ce, "Zan yi miki fiye da haka don kuwa ba
zaki je ba in dauke ki na kai ki gidan biki na
ajiye ki na dawo ke hankalinki daya kuwa?
Ba kya kallon halin da ki ke ciki ne? Duk
yadda ki ke da Nasiba ba zai sa nayi gangancin
da za ki yi mun asarar wannan cikin ba, gara ki
san da haka.
Juyawa yayi ya fita ya bar ni a tsaye rike da
gyalena a hannu, kukan da nayi ranar ba na wasa
ba ne.
Ace yadda muke da Nasiba amma wai an
hana ni zuwa bikinta? Ita ya ya zata dauki abin.
Wajen sallar azahar ya dawo yana kallona, ya
ce kai Hauwa'u kenan ku ka ki ka yi? Wasu
hawayen suka zubo mun ya dan yi murmushi ya
ce, "Gaskiya ban kyauta ba yi hakuri kici
abincinki ya gyara zama ya bude abinda yazo
mun da shi.
Ya ce, Bude baki na ba ki da hannuna. Ban
kalle shi ba. Ya ce, Idan kina son na bar ki kije

gobe na dawo na samu kin cinye ya tashi ya fita
saboda kiran da aka yi mishi a waya.
Na dan wartsake saboda maganar da yayi
mun, don haka washegari ma da sassafe na
shirya ban tsaya jiranshi ba, bin shi falon shi
nayi na samu yana wanka.
Na shiga har cikin dakin na zauna a bakin
gadon ya fito yana kallona, kai Hauwa'u kina jin
dadi fa, wannan kwalliyar duk ni aka yi wa ita na
dan yi murmushi.
Ya jawo mai zai fara shafawa ya ce, Yanzu
kinga in banda ba na son ki rinka wani motsi mai
karfi ai da sai na baki man nan ki shafa mun."
Na kalle shi na ce, Mallam yanzu man ma
motsi ne mai karti ya ce, eh mana ni inda zai
yiwu ma ai da ko numfashin nan naki da karban
miki nayi.
To amma ina ba hali, ya mike ya dauko kaya
yana sakawa, ni kuma 1na kallon agogo saboda
kaguwan da nayi shima ya kalli agogon ya ce,
"Af, kina kallon agogo zan bata miki lokaci ko.
Yi hakuri bari na dan je nan kusa na dawo sai
mu tafi. Na ce, To ko zaka sauke ni ne sai ka
wuce daga can? Ya ce, Ki dai jira ni ba wani
dadewa zan yi ba.

Tun ina jiran Mallam a zaune har na gaj1 na
kwanta barci ya dauke ni, ban farka ba sai wajen
azahar na dauki waya na kira shi bugu daya ya
dauka yaya amarya kin gaji da jira ko?
Kada ki damu gani nan. Ba shi ya dawo ba sai
wajen karfe hudu da rabi.
Ya shigo tamfar babu abinda ya faru, Allah
dai yasa kin yi tunanin hada tea kin sha tunda
ban samu kawo miki abinci da wuri ba.
Karo na farko da yayi magana ban kula shi ba
ya ajiye abincin.
Wani irin lafiyayyen kifi da aka bude shi aka
cire kayarshi, sannan aka gasa yayi kyau ya ajiye
a gefena tare da robar ruwa.
"Bana so kina shan zaki da yawa." Ya yago
kifin "Bude baki na baki. ". Na kalle shi takaicina
ya sake karuwa ganewan da nayi da saninshi
yayi mun abinda yayin.
Na mike zan bar wurin, ya ce zo nan. Ban
kula shi ba na ci gaba da tafiya, zo nan Hauwa'u
kada ki koyi dabi'ar da ba ta ki ba.
Dawowa nayi na zauna. Kiyi hakuri. Kuka na
kama yi saboda bacin rai, yau ne ranar karshe ta
bikin Nasiba.

Kuka sosai nayi yana bani hakuri. Tun jiya
nayi mata bayanin ba za ki samu halarta ba ta
kuma san ba haka kawai zan hana ki ba, ai tasan
lalurarki.
Na ce, To ai da sai ka gaya mun ba ka sa ni
na saka rai da zuwa ba, ya ce To nayi kuskure ba
kuma zan kara ba. Ya sake miko min kifin.
Yi hakuri kici, don nasan kin huce.
Cikina yayi kwari har an saka mun robar an
kuma dan rage min dokoki sai dai ba mai yawa
ba, don haka Mallam ya kai ni gidan Nasiba nayi
mata wani zur.
Gidanta ita kadai, don mijin nata bai taba
aure ba. Komai na gidan mai kyau. Na kuma kai
mata gudunmawa ta duk da sanin da nayi
Mallam ya bata.
A gida kuma na fara yin abinci tare da
taimakon Sahura mai aiki, sai dai lallabawa nake
yi komai a hankali. A lokacin ne kuma aka
kawo Abulkhairi hutu. Na gayawa Mallam ina so
naje gida ya ce, a'a a kawo shi nan yaron ya
girma sosai kamar shi daya da Babanshi sai ko
haskena da yayi. Kyauta sosai Mallamyayi
mishi wanda hakan yasa ni kara damka mishi
zuciyata dungurungum dinta.

Watan Azumi ya kama, Musulmi gaba daya
kowa ya bada himma wajen ganin ba a bar sh1 a
baya ba.
Matsalar dai kawai shi ne, a watanne kuma
cikina ya shiga wata bakwai, don haka lallabawa
nake yi har a yanzu saukin abin ma dai tun
shigarmu wannan zangon karatun Mallam yasa
ni dole nayi differing din shekarar gaba dayanta.
A cewarshi badi na haihu dan yayi kwari sai
na ci gaba, to ban musa ba don kuwa nima hakan
yafi mun sauki.
Raba abincin muka yi mai girki tayi abinci
soye-soye yar uwarta kuma tayi kunu da kosai
tunda shi ya ce idan bai sha kunu da kosai ba
idan ya kai azumi baya jin dadi.
Har da haduwar da muke yi gaba dayanmu a
kicin Amina bata kula ni, idan na gaisheta ma
bata amsa wa ban dai daina gaishetan ba tunda
umarnin maigidan kenan.
Habaici kuwa tunda dabi'arta ne bata daina
ba. Ni kuwa tunda na rama sau daya abin ya
zama gagarumi to na kyaleta magana ta kare, sai
tayi tayi taji dadin da take ji idan tayi.

Duk da zaman Sahura a gidan aikin mu kawai
take yi, bata shiga dakin Mallam, don haka mu
ke sharewa.
Kirana Umma tayi akan Babana yana rashin
lafiya, tunda naji haka kuma nasan abin ya baci,
don kuwa shi ba mai yawan ciwo ba ne, sai dai
idan zai yi ya kan yi mai zafi ne.
Cikin sauri na mike zan shiga falo saboda na
sanar da MaHam kafin ya fita don ya sauke ni a
gida.
Amina na samu tana shara har ta kawo kusa
da kofa bata yi alamar zata tsaya na wuce ba,
don haka nayi nufin rabawa ta gefenta.
Mikewar da zata yi sai kawai ta hankade ni
da hannunta na bugi bango. Ta nuno ni da
tsintsiya "Kin san Allah? Ki kiyaye ni kada kiyi
sanadin da zan saki zubad da jini a gidan nan.
Kin sanni kuwa?"
Daga bakin kofar uwar däkarshi ya tsaya ya
ce, "Me ke faruwa ne?"
"Ka dai mata kashedi kawai abinda zan iya
fada maka kenan, idan kuma ba haka ba zan yi
mata abinda da kai da ita ba za ku yi zato ba.
Idan yaso duk abinda zai biyo baya babu
damuwa."

"Hauwa'u!" Na ce, "Na'am, zo nan. Wuce ta
nayi na karasa inda yake tsaye ya ce, wuce ki
nemi wuri ki zauna ina zuwa.
Na ce, To. Bai sake tambayata abinda ya faru
ba, nima ban gaya mishi ba, bayanin da nayi
mishi kawai na rashin lafiyar Babana ne.
Ya ce, To na shirya muje.
A hanya nasiha yake tayi mun kan hakuri a
wata mai altarma irin Ramadan, sannan kuma a
irin halin da nake ciki bai kamata na rinka tanka
mata muna fada ba.
Zuciyata dai babu dadi kawai abinda na sani
kenan. Mun samu jikin Babana yayi sauki amma
duk da haka Mallam yasa Likita ya rinka zuwa
duba shi.
Duk da farkon azumi yayi aike sosai na kayan
abinci yau ma ya bayar da kudi ma su auki,
saboda magani da hidimar gida.
Tare muka dawo saboda aikin abincin buda
baki. Ina tsaye a kicin din ina hada abinci tunda
ni ke da girkin ranar ita kuma tana hada kunu
maganganunta take yi da z age-zage.
Ban tanka mata ba don kuwa duk da dama ba
dabi ata ba ce amsa mata a yanzu kuma tsoronta
nake ji.

Na gama na juye abinci a babban flask na
hada salads a gefe na dauka zan fita, ita kuma
zata shiga kicin din na kauce na bata wuri ta
shige.
Na isa falo na ajiye na tafi daki don dauro
alwala.
Muna zaune bayan sallar magriba abinci nake
kokarin zuba mishi na dauko ludayi
a cikin kunu da nufin zubawa a kofi, sai kawai
naji Amina ta ce "Lalala ki ka fantsala mun?"
Kan na san abinda zan ce mata sai kawai ta
dauki kunun gaba dayanshi ta sheka mun. Da
iyakacin karfina na yi ihu tare da salati.
Wuf nayi zan mike saboda firgitan da nayi da
radadin kunun a jikina, santsi ya debe ni na sake
zamewa na fadi warwas a kasa.
Gudun da Mallam yayi wajen rike ni bai sa
hakan ya taimake ni ba. Illahirin komai nawa sai
da ya dauke ya sake dawWowa saboda buguwar da
nayi,
Take ya dauko ruwan sanyin wurin ya sheka
mun ya kama kici-kicin tube min rigar da ke
jikina ta atamfa wacce Allah ya ufa asiri ta r
age karfin kunan da nayi.

"Sannu Hauwa'u." Ya fada a lokacin da ya
gama zame rigar a jikina. A gefen hannuna na
dama kunan ya tsaya kuma nan ma Allah ya
takaita babu yawa.
"Kiyi hakuri." Abinda ya fara gaya mun
kenan, sai dai kafin na ce wani abu ji nayi
tamfar ina fitsari saboda irin wannan abin yasa
take gabana ya fadi.
Ba sai an tsaya yi mun bayani ba, jini ne.
kukan da nake yi zatonshi na kunan da nayi ne,
don haka hakuri yake ta bani.
Sai dai ban ce mishi komai ba sai da yaga ya
dan fara gangarowa gefen tiles din da nake
zaune. Mikewa yayi yasa hannu ya ciccibe ni
cikin sauri yayi waje.
Inda yake ajiye mota bakin shi kuwa fadin
Innalillahi wa inna ilaihir raji'un yake yi.
Tun kafin mu karasa asibitin na fahimci
wannan karon da bambanci, don kuwa ciwo ne
mai tsanani ya kama ni.
Ciwon ciki da bayana tamfar zai karye. Muna
isa aka tabbatar mana haihuwa zan yi. Mallam
ya kalli Likitan ya ce, haihuwa watan cikin
bakwai ne fa?

Ya ce, eh babu damuwa in dai da ranshi shi
kenan zamu san yanda muka yi da shi. Cikin
ikon Allah da taimakon Likitoci na haifi da wata
bakwai.
Yana fitowa kuwa ya fara zandara ihu alamar
da ke nuna yazo cikin koshin lafiya. Nose din da
ke wurin ta nuno mun shi na kalle shi hawaye na
bin kumatuna.
Ta dan yi murmushi ta ce, kada kankantarshi
ta dame ki, muhimmin abu shi ne lafiyar shi
kalau.
A ka gama kintsa ni tare da canza mun daki.
A lokacin ne kuma Mallam shima ya shigo. Ya
kama hannuna ya rike yana dan matsawa.
"Kiyi hakuri Hauwa'u. Na daga ido na kalle
shi take na hango fadawar da yayi ta farat daya
na dan yi murmushi don ganin kankalinshi ya
dan kwanta.
Na ce mishi, karfe nawa ne yanzu? Ya daga
hannunshi da agogo ke daure ya ce, biyu da
kwata, na ce har yanzu ba ka ci komai ba ko? Ya
ce, na ci zan yi magana ya ce, rufe idonki kiyi
barci ki huta.
Ban farka ba sai wajen bakwai na safiya.
Samahatu da Baba Ladi na gani a zaune. Nayi

murmushi muka gaisa suna tambayata jiki, na ce
da sauki.
Ban dade da farkawa ba Mallam ya shigo da
Baba Ladi sannan ya matso kusa dani yana
tambayata abinda zan ci.
Na ce, Haba 'yallabai ka bari su Samahatu za
su bani. Ya dan yi murmushi yana kara kallon
hannuna da kunan kenan ya dan tattashi, ya juya
ya fita.
Wata Nos ta dawo tare dashi da kayan
dressing na zauna a bakin gadon ta daye kunan
sannan tayi mun dressing.
A asibiti muka bar yaron saboda umurnin
Likita na a saka shi a kwalba (incubator) saboda
ba shi da girma sosai ga kuma rashin kwari.
Sai dai da gargadin kullum za a zo a tatsi
nono wanda za a rinka ba shi safe da yamma. Na
dawo gida sai dai babu Amina a ciki abinda na
lura kenan ban tambayi Mallam ita ba, shima
kuma bai ce mun komai ba.
Sai dai ya roki Umma da ta ba shi wacce zata
zauna da ni mai dan shekaru, don haka Inna
Hadiza tazo.
Jego mai matukar dadi nake yi don kuwa ta
ko ina ji da ni a ke yi. Ta bangarena da kuma

bangaren Mallam, don kuwa 'yan uwanshi sun
zo, Rannenshi da kuma Ranwar mahaifinshi.
A wurinsu kuma naji zancen sakin Amina. A
rayuwata babu abinda naki irin saki, ko ambaton
shi aka yi a kusa dani sai gabana ya fadi.
Kamar yadda Likita yayi umurni kullum
muke zuwa baiwa yaro nono. Idan naje kuma za
Su sani na gwada mishi don ya dan koyi tsotso.
Sai dai basa bari ayi ta bashi sosai saboda rashin
karfin mukamukinshi.
Sai na tatsa mai yawa a cikin wani abu a ajiye
shi ne za a rinka ba shi har yamma idan mun
koma. Cikin yardar Ubangiji kuma yaron yana
dan murmurewa a hankali yana kara gima
kadan-kadan.
Ranar da aka wayi gari kwana bakwai
Mallam ya nada wa yaro suna Zakariyya. Ni dai
mamaki ya kamani.
Na shiga dakin don kirana da yayi, na same
shi ya tsala kwalliyarshi cikin shadda 'yar asali,
fara yana murza hular da zai saka yana ganin isa
na ya ajiye ya jawo ni jikinshi.
Ya ce, Wata alfarma zan roka a wurin ya ce
wata alfarma zan roka a wurin ki na ce ta me

yallabai? Ya ce, ga Mallam nan na baki kiyi
hakuri ki canza mun suna.
Amma yadda ki ke gantsara mun Mallam din
nan wani ai sai yayi zaton idan ya tashi ganina a
zaure zai ganni a kan buzu.
Na ce, To shi kenan me ka ke so na ce maka?
Ya ce, ga sunaye nan da yawa ga Darling na
karka ce na gallà mishi harara na ce, eh ai dole
na ce maka darling don shi yafi maka dadi.
Ya kyalkyale da dariya saboda gane abinda
nake nufi ya ce, kai Hauwa'u kenan na ce,
Habibi zan ce shifa yayi maka ya dan limshe ido
ya fadi sunan.
Sannan ya ce, masoyina kenan ko ba daidai
ba ne da kalmar larabci na ce, eh haka ne yayi
mun. Har na juya zan dawo na ce, to amma ai
sunan Mallam suna ne mai daraja wanda ake
yiwa manyan mutane lakabi da shi kamar kai ai
na kira ka da shi ne saboda girmanka da darajar
da ka ke da shi a wajena. Ya ce. Haka ne
Habibati nayi murmushi na juya na dawo dakina
inda aka cika dankam ake shagalin sunan da ban
san iya adadin kudin da mai gidan ya kashe ba
duk kuwa da cewa yafi kowa sanin jaririn da ya

kashewa wannan kudin yana can asibiti kwance
cikin kwalbar Likita.
Cikin ikon Allah sai yaro yayi murmurewar
da su da kansu suka ba mu shi cikin sati biyu, sai
dai tare da gargadi mai yawa. Na yadda za a kula
dashi cikin dan kankanin lokaci sai na murje
nayi kibar da ta baiwa kowa mamaki.
To balle kuma jaririn da tamkar hura shi ake
yi. Yayi wayo babu mai ganin shi ya ce,
bakwaini aka haife shi. Taruwan da ayyukan
gida suka yi mun bai hana ni kara kula da mijina
ba tunda har yanzu kusan wata biyu Amina bata
dawo ba don ya ce ya hakura.
Da taimakon Sahura sai komai ya zamo mun
mai sauki, sannan shima da kanshi yasa a nemo
mun mai taya ni reno.
A wannan lokacin ne nake ganin na taba yin
amarci a rayuwata saboda kula da tattali da
tsantsar so da habibi yake nuna mun.
Sai na gane shi aure dai sa a ne idan Allah
yaga dama sai ya baka. Ba kuma yana nufin don
kayi aure ka fito ka sake yi ka fito shi kenan kai
baka da rabo ba.
Sai dai kowa yana da irin tashi kaddarar ni
tawa kaddarar ta zan yi wasu auren ne a baya

kafin wannan kaunar da nake yi wa mijina kuma
sai tasa na koyi wata dabara ta rokon Allah a
kullum nayi sallah shi ne ya karawa mijina sona
da kaunata.
Ya kwadaitar da shi zama da ni, ya bani ikon
kyautata mishi na zamo mace ta kwarai saliha a
gare sh1, ya kuma sa na zamo mata a gare shi a
Aljanna.
To kuma ya amsa don kuwa kullum kara sona
yake yi. Ban bar yaran Amina sun yi maraicin
uwa ba, don kuwa na tsaya tsayin daka wajen
ganin na wadatar da su.
Sai dai abu daya da na kula kawai shi ne, shi
da a koda yaushe uwarshi kawai yake bukata.
An wayi gari yau Asabar kasancewar Mallam
a gida yake bai hana ni baiwa yaran kulawata ba,
duk da hidimar shi da nake yi.
Sai da suka tafi makaranta sannan na shiga
dakin nashi. Waya yake yi ban dai san da wanda
yake yi ba, na ajiye mishi plate din dambun
naman da na kawo mishi.
Sannan na dauko ruwan juice din da nayi
mishi da yayi sanyi na ajiye. Shima ya ajiye
wayar yana murmushi ya ce "Hajiya tana
hanya."

Na ce "Amma shi ne bata fada ba." Ya ce, Eh
nima nayi waya da Karima ne take gaya mun
tayi niyyar yi mana kwatsam ne z ata zo ganin
yaro. 
Wuf nayi na mike ya ce ina za ki? Na ce haba
yallabai ai banga ta zama ba."
Kafin isowar Hajiya har na kammala
muhimman abubuwan da zan yi, tuwo nayi mata
na alkama da kuma lafiyayyiyar miyar kuka nayi
mata farfesun kayan ciki da ya ji kayan kamshi
na kuma yi mata kunun zaki.
Gaba dayanmu muna zaune a gabanta har da
yaran, yayinda take rike da (Daddy, Junior
abinda yaran suke kiran shi kenan). Itama
mamakin girman yaron take yi.
Ta dan fadada murmushinta ta ce, gashi
kuma cikin yaran babu wanda yayi kama da shi
haka. Ta sanyawa yaran albarka gabaki dayansu. 
Ta miko mun shi ta fara cin abincinta don
haka da ni da yaran muka basu wuri.
An dade kafin yazo yayi kirana na shiga
dakin na zauna a can gefe ta kalle ni ta ce, matso
nan Hauwa'u, na dan kara matsawa gab da ita ta
ce, bude hannun naki mu gani.

Na bude gefen hannuna da ke dauke da tabon
kunan, don kuwa ya dade da warkewa. Ta ce,
sannu kin ji, ki kuma kara hakuri.
A yadda mijinki ya yabe ki kin samu
kyakkyawar shaida amma kada hakan ya sanya
ki ki rudu. Ki kalli wadannan yaran guda hudu
ki yafewa uwarsu ki kuma san Ubangiji shi ne
ya kare ki daga sharrinta ba wayo ko dabararki
ba.
Ki kuma san shi ne a kullum zai ci gaba da
kare ki. Ballantana a ganin da nayi mata ta
canza ta yi da na sani. Da sabuwar kishiya ai
gara wacce ka san halinta.
Na umarci mijinki da yaje ya dawo da ita,
don haka ku dukkanku ku kara hakuri akan
wanda ku ke yi a dah.
Tunda zama ya hada ku tare kun haifa yara
kuma dolenku suyi zumunci tunda ubansu daya.
Na dawvo dakina na zauna tare da yarda da
abinda Hajiya ta ce. Ita kuma washegari da
sassafe ta tafi.
Sati daya cif bayan nan ya shigo dakin cikin
kwalliya ta manyan kaya sai kamshi yake yi ya
matso kan kujerar da nake zaune a kai ina baiwa
Daddy Junior nono.

Ya rike hannunshi yana wasa dashi. Zuwa
can yace na dauka zamu fahimci juna da ke
Hauwa'u, ina rokonki ki bani hadin kai da goyon
bayan da nake nema daga gare ki tunda kin sa ko
a da na hakura da zama da Amina to a yanzu zan
bi maganar mahaifiyata, don haka bana son wata
matsala daga gare ki. Ya mike ya tafi.
Wani irin abu na rinka ji mai daci a bakina
saboda Bacin rai wanda daga baya na gane kishi
ne. haka na wuni wannan abun yana
nukurkusata. 
Nayi kuka har na gaji wato dai shi aure ba ka
samun yadda ka ke so. Kamar ni da nayi aure na
gamu da matsalar miji da uwar miji da
ya'yanshi, a yau kuma na gamu da na kishiya
wanda nake ganin kamar yafí wahalarwa saboda
shi a zuciya yake.
Idan kayi sa'a ka samu saliha mai tsoron
Allah sai abin yazo maka cikin sauki, idan kuwa
ka gamu da muguwa mara imani to ba saki ba sai
ta kashe ka. Ba komai ke sa hakan ba face dacin
da zuciya ke yi a kanta. Sai dai a yau na kudurci
aniyar kara wata addu'a a kan wacce na saba yi
a dah, ita ce ta neman tsari da kishiya da
sharrinta da kuma muguwar shawara.

Zan kuma baiwa mijina goyon bayan da yake
so, don kuwa na kuduri aniyar zan kyautata
mishi iyakacin iyawata.
Tashi nayi na fara kokarin shirya musu
abinci don nasan a yanzu kam suna gab da
isowa. Sannan na shirya yaran gaba daya tare da
sanar da su dawowan Mamansu.
Nima nayi kwalliya mai kayatarwa na gyara
yaro. Muka yi shar. Ba su iso ba sai bayan Isha'i.
Har daki na same ta nayi mata sannu ta amsa 
cikin fara'a da sakin fuska take kuma na yarda ta
canza a kamanni koda kuwa bata canza a halaye
ba.
Don kuwa ta rame tayi bakikkirin. Na shiga
dakinshi da fara' ata nayi mishi sannu da zuwa
abinda ya ba shi mamaki yasa shi ya rinka bina
da kallo har dakinta na koma na kirata don muci
abinci.
Sannan yayi bayanan da zai yi wadanda nuni
ne kawai akan ba zai sake lamuntar raini ko
karya dokar shi a cikin gidanshi ba, haka nan
duk wacce ta sake hantara ko zagin wata to zata
bar mishi gidanshi ballantana a kai ga saka
hannu a jiki.

To a halin yanzu kam zaman yayi kyau, sai
na ce ma ba mu taba zama mai dadi irin wannan
ba. Ta 6angarena dai ina iyakacin kokarina
wajen ganin ban 6ata mata ba, haka nan ita ma
kokarinta kullum ta kyautata mun ne don ta
fahimci zafin barin gidan miji da ya'ya.
A kullum kuma za ka same ta tare da Daddy
Junior, don a wurinta ma yake wuni don kuwa
yan uwanshi basa yarda yayi nesa da su.
Shekara ta zagayo don haka na koma
makaranta a lokacin da Daddy yake da watanni
tara. Yayi kato dashi har yana kokarin yin tafiya
bani da matsala a game dashi.
Don kuwa a wurin Amina dama yake wuni
sai na dawo ne yake shan nono. Zamanmu
gwanin sha'awa mun zama tamfar yan uwan
juna, komai zamu yi tare muke yi.
Babu wani habaice-habaice ko bakar magana.
Mafi akasarin gidajen da zaka ga matan sun kasa
zaman lafiya daga mazajen ne a yanzu ne na
kara yarda da hakan.
Don kuwa mu a gidanmu da maigidan yayi
tsaye gashi abin ya tsaya. Sai na fahimci babu
wani abin da yafi auren jarumin namiji dadi a
rayuWa.

Ya tsaya ya tsare maka mutuncinka da
yancinka a waje a cikin gida kuma ya nuna
maka tamfar kai kadai ne saboda yanci da
kauna.
Na yarda cewa idan har kaga matsalar ka bata
kare ba, to ba ka daga hannu sama ka roki
Ubangiji ba ne, ko kuma ba ka yi Imani da cewa
yana amsawa ba.
Don kuwa a yau an wayi gari babu wata
addu'a da nayi na gayawa Allah damuwata ba
tare da ya biya mun bukatata ba. A watan da na
mika project dina na kammala karatun Jami' ata
a watanne kuma na haifi santaleliyar jaririyata ba
tare da wani matsala ba.
Na tuna abinda Babana ya gaya mun a ranar
da aurena da Ishak ya mutu, take na yarda cewa
addu'ar iyaye ga 'ya'yansu karbabbu ne don
kuwa ya amshi addu'ar Babana ya bani Mallam
Zakariyya.
Mutumin da nayi ta kokarin na bijirewa aura
sai gashi ya zamo mun mijin marainiya.


Na gode.
Hajiya iiafsat C. Sodangi

